
ПщIэ зыхуэтщI щIэджыкIакIуэ лъапIэхэ! 2025 гъэм и 
 етIуанэ илъэс ныкъуэм ди газетыр зыIэрыхьэну  хуейхэм абы 
щытрадзэну пIалъэр мэкъуауэгъуэм и 23 пщIондэ екIуэкIы-
нущ.

«Адыгэ псалъэм» тедзэным феу жьэ рэкIыну, иужь дыдэ 
 махуэхэм нэвмыгъэсыну фыкъыхудоджэ. Ди ныбжьэгъу пэжу 
адэкIи фыкъэнэну, дунеймрэ лъэп къымрэ ехьэлIа Iуэхугъуэ 
нэхъыщ хьэхэм анэ дэлъ хубзэмкIэ къыдэкI газет закъуэмкIэ 
зыщывгъэ гъуэзэным къы пыф щэну фыхуеймэ, фигу къыдо-
гъэкIыж «Адыгэ псалъэм» мазихым и уасэр:

унэм ныфхуахьынумэ - сом 1081-рэ кIэпIейкIэ 56-рэ;
фэ езым пощтым къыщеIыфхыжынумэ - сом 987-рэ 

кIэпIейкIэ 54-рэ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэхэмкIэ и  управленэм и IуэхущIапIэ псоми. 

«ПщIэ зыхуэтщI ныбжьэгъухэ! Урысей 
хьэрычэтыщIэм и махуэмкIэ сыныво-
хъуэхъу! Мы махуэм дэ догъэлъапIэ зи 
лэжьыгъэкIэ, зэфIэкIкIэ ди къэралми 
респуб ликэми я экономикэм и зыужьыны-
гъэм къыпхуэмылъытэн хэлъхьэныгъэ 
хуэ зыщI хэр.

ХЬЭРЫЧЭТЫЩIЭ Iуэхур ерыщагъ хэлъу, 
жыджэру егъэкIуэкIын хуей махуэкъэс 
лэжьыгъэщ. Абы къегъэув гупымкIэ жэуап-
лыныгъэ пхьыфу, уи къарури уи гуащIэри 
зыхуэбгъэувыжа мурадхэр зэгъэхъулIэным 
хуэбгъэпсыфу, дзыхь зэбгъэз хъуну 
ущытыныр. Апхуэдэ хьэлхэр яхэлъщ ди хьэ-
рычэтыщIэхэм икIи абы Iэмал къарет те-
гушхуауэ лэжьэну, ехъулIэныгъэхэр зыIэра-
гъэхьэну, я Iуэхум зрагъэужьыну, Iэна-

тIэщIэхэр къызэрагъэпэщыну, налогхэм, 
зэрагъэкIуэкI хьэпшыпхэм хагъэхъуэну, 
Iуэхутхьэбзэхэм зрагъэубгъуну. Псом хуэмы-
дэу пщIэ хуэфащэщ жыджэру псапащIэ 
Iуэхухэм фызэрыхэтым, дзэ Iуэху хэхам щыIэ 
ди хэкуэгъухэм дэIэпыкъуэгъу фазэрыхуэ-
хъум.

ФIыщIэ фхузощI псэ хьэлэлкIэ фи Iуэхум 
фызэрыпэрытым икIи республикэ гъащIэм 
жэуаплыныгъэ фхэлъу фызэрыхэтым пап-
щIэ. Шэч къытесхьэркъым дызэщIыгъумэ, 
Къэбэрдей-Балъкъэрми Хэкуми я зэIузэпэ-
щыгъэм, ефIэкIуэныгъэм хуэунэтIауэ зы-
хуэдгъэувыжа къалэн псори зэрызэдгъэ-
хъулIэфынум. Сынывохъуэхъу узыншагъэ 
быдэ, ехъулIэныгъэ фиIэну, фIым я фIыжым 
фыщымыщIэну», - щыжеIэ республикэм и 
Iэтащхьэм и хъуэхъум.

ПщIэ зыхуэсщI ныбжьыщIэхэ! 
Иужьрей уэзджынэм и махуэщIым епхащ 

къэкIуэнум хувиIэ гурылъхэмрэ мурадхэмрэ, 
хъуэпсапIэхэмрэ къалэнхэмрэ. А псоми я 
 гъусэщ зи щIалэгъуэхэм фи гумрэ фи 
псэмрэ щыфхъумэ гуфIэгъуэр, дэрэжэ-
гъуэмрэ гукъыдэжымрэ. 

ЕджапIэр унэ етIуанэ фхуэхъуащ фэ. 
Иджы мис: махуэшхуэм фэ къыфщIыгъущ 
зи псэ хуабагъэмкIэ къывдэгуэша, фи ехъу-
лIэныгъэхэм щыгуфIыкIа, фызрихьэлIэ лъэ-
пощхьэпохэр тэрэзу къызэвнэкIынымкIэ да-
пщэщи къывдэIэпыкъуа фи егъэджакIуэ 
акъылыфIэхэр. Ахэращ фэ цIыху пэжу, къы-
щалъхуа щIыналъэри ди къэралри фIыуэ 
зылъагъу хэкупсэ нэсу фызыгъэсар. 

Си щхьэр лъахъшэу яхузогъэщхъ икIи 
фIыщIэ ин яхузощI Къэбэрдей-Балъкъэрым 
и егъэджакIуэ псоми, зыпэрыт IэнатIэм 

зэрыхуэпэжым, я IэщIагъэр фIыуэ ялъагъуу, 
абы хуэIэижьу гурэ псэкIэ къызэрывдэлэ-
жьам папщIэ. 

ФIыщIэ ин яхуэфащэщ дапщэщи къыф-
къуэт, фIыуэ фыкъэзылъагъу, къыфхуэсакъ 
икIи къыфхуэтэмакъкIыхь фи адэ-анэхэм. 
БлэкIа илъэсхэм ящыщ дэтхэнэми ахэр фэр 
папщIэ гузэващ, фи ехъулIэныгъэхэм -          
рэ текIуэныгъэхэмрэ фи гъусэу щыгуфIы-
кIащ.

Фэ иджы къыфпэщылъщ къэрал экзамен-
хэр, IэщIагъэ къыхэфхыныр, фи гъащIэ 
 гъуэгур фубзыхуныр. Фигурэ фи щхьэрэ 
зэтелъу, ерыщагъ фхэлъу фахуэкIуэ фи му-
радхэм. Си фIэщ мэхъу: фэ псори къывэ-
хъулIэнущ. 

Иджыри зэ сынывохъуэхъу фи ма-
хуэшхуэмкIэ. Насыпрэ ехъулIэныгъэрэ псо-
ми фиIэну! 

Адыгэ Республикэм, Кавказ Ищхъэрэм, Уры-
сей Федерацэм я щэнхабзэм зи IэдакъэщIэкIхэм-
кIэ увыпIэшхуэ щызыубыда тхакIуэ, усакIуэ 
адыгэ литературэм и классик МэшбащIэ Исхьэкъ 
и илъэс 95-р пщэдей егъэлъапIэ. Ди лъэпкъ щэн-
хабзэм, урысей, дунейпсо литературэхэм хэлъ-
хьэныгъэ куу хуэзыщIа лIы щыпкъэр жылагъуэ 
гъащIэми щыжыджэрщ нобэр къыздэсым. Абы 
и псалъэр ялъытэ, и IэдакъэщIэкIхэр ядж, 
лэжьыгъэм, гъащIэм зэрыхуэIущым и фIы-
гъэкIэ республикэм, лъэпкъым къыхуэщхьэпэн 
куэд зэфIегъэкIыф. 

КЪЫЩАЛЪХУА лъахэмрэ къызыхэкIа лъэп-
къымрэ я къуэ пэж МэшбащIэ Исхьэкъ и гъащIэр 
зэрыщыту тхэным триухуащ, иджыри къыздэсым и 
къалэмыр жану IэщIэлъщ. СатыриплI хъу усэхэм 
щегъэжьауэ, адыгэ тхыдэм куууэ дризыгъэплъэж 
романхэр зэрыт тхылъи 100-м щIигъу къыди-
гъэкIащ абы. И тхыгъэхэр бзэ куэдкIэ зэра дзэкIащ, 
и творческэ гъуэгуанэмрэ жылагъуэ Iуэхухэм 
щызэфIигъэкIамрэ папщIэ литературэ саугъэтхэр, 
дамыгъэ лъапIэхэр, орденхэр, медалхэр къы-
хуагъэфэщащ. 

ПщIэ къыщIыхуащI а псом ефIэкIыу хэлъ цIыху-
гъэрщ МэшбащIэм и щхьэр зыгъэлъапIэр, и гум и 
къабзагъымрэ и псэм и хьэлэлагъымрэщ и гъуэгур 
хуэзыгъэнэхур. ГъащIэм и дыджым къимыгъэшу, 
ехъулIэныгъэм и щхьэр имыгъэуназэу къэгъуэ-
гурыкIуати, цIыху нэсу къызэтенащ, жылэм пщIэ 
къыхуащIрэ лъэпкъым илъытэу. 

МэшбащIэ Исхьэкъ 1931 гъэм Краснодар щIына-
лъэм хыхьэ Щхьэщэхуж къуажэм къыщалъхуащ. 
1951 гъэм Адыгей педагогикэ училищэр, 1956 гъэм 
Москва дэт Горький Максим и цIэр зезыхьэ Лите-
ратурэ институтыр ехъулIэныгъэкIэ къиухащ. 
КПСС-м и ЦК-м и Парт школ нэхъыщхьэм журна-
листикэмкIэ и факультетым щеджащ. 1949 гъэм 
щегъэжьауэ и тхыгъэхэр къытрадзэ. 

Абы лъандэрэ тхакIуэм адыгэбзэкIэ къыди-
гъэкIащ и усэхэмрэ поэмэхэмрэ зэрыт тхылъхэр: 
«ЦIыху лъэщхэр», «Си дуней», «УэрэдыщIэ», «Ва-

Зи гугъэр мыухым
мыухщ и къарур ДифI

догъэлъапIэ

КъБР-м и Iэтащхьэ КIуэкIуэ Казбек
Къэбэрдей-Балъкъэрым и хьэрычэтыщIэхэм

я махуэщIымкIэ зэрехъуэхъур

КъБР-м и Iэтащхьэ КIуэкIуэ Каз-
бек хэтщ Минеральные Воды къа-
лэм щекIуэкI Кавказ инвестицэ 
зэхуэсышхуэм. Абы кърихьэлIащ 
хьэрычэт IуэхущIапIэ инхэм, къэ -
рал органхэм я лIыкIуэхэр, къэпщы-
та кIуэхэр, хъыбарегъащIэ IэнатIэ-
хэр.

КЪЭБЭРДЕЙ-Балъкъэрым а зэхуэ-
сым щегъэлъагъуэ турист-рекреацэ, 
мэкъумэш, продукцэ къыщIэзыгъэкI 
IэнатIэхэм щиIэ Iэмалхэр, республи-
кэм и компание 200-м нэблагъэм 
щыщхэм я зэфIэкIхэр зыхуэдэр хэIу-
щIыIу щащI.

ЗэIущIэшхуэм ипкъ иткIэ КIуэкIуэ 
Казбек хэтащ «Иджырей щытыкIэм 
иту къэралым жыг хадэхэр щыгъэ-
кIыныр: абы и ефIэкIыныгъэхэр, зы-
Iууэ гугъуехьхэмрэ абыхэм я хэ кIы-
пIэхэр къэгъуэтынымрэ» зыфIаща 
 сессием.

ЩIыналъэм и унафэщIым къыхи-
гъэщащ зи гугъу ящIыр къэралым и 
мэкъумэш IэнатIэм и унэтIыныгъэ нэ-
хъыщхьэхэм зэращыщыр:

- Иджыпсту мыр мыхьэнэшхуэ зиIэ 
Iуэхущ, псом хуэмыдэу Кавказ Ищ-
хъэрэм хыхьэ щIыналъэхэм я дежкIэ. 
Апхуэдэ мыхьэнэшхуэ щIиIэри абы 
ерыскъыпхъэ шынагъуэншагъэр къы-
зэрызэригъэпэщырщ, экономикэми 
хэлъхьэныгъэ зэрыхуищIырщ. Къэ-
бэр дей-Балъкъэрыр къапщтэмэ, дэ 
тхужыIэнущ республикэм и жыг-
гъэкIхэм я цIэр фIыкIэ щыжаIэу щыта 
зэманым къызэригъэзэжыр. Си гум 
къыбгъэдэкIыу фIыщIэ яхуэсщIыну 
сыхуейщ мэкъумэшыщIэхэм, щIым 
телэжьыхь, а ерыскъы лIэужьыгъуэр 
къэзыгъэкI цIыхухэм. Пэж дыдэу, ар 
икъукIэ лэжьыгъэ гугъущ, ауэ абы 
гурэ псэкIэ яужь итщ ахэр. Къэбэр-
дей-Балъкъэрым и мэкъумэшы щIэ-
хэм иджыри ехъулIэныгъэщIэхэр 
къызэрахьынур си фIэщ мэхъу.

Нобэ Къэбэрдей-Балъкъэрым 
бжьы пэр иIыгъщ пхъэщхьэмыщхьэ-
мэракIуэхэкIхэр къехьэлIэнымкIэ. 
2024 гъэм пхъэщхьэмыщхьэрэ мэра-
кIуэу IуэхущIапIэ псоми зэхэту къра-

хьэлIэжар тонн 1027-рэ мэхъу - ар 
процент 30,7-кIэ нэхъыбэщ 2023    
гъэм яхузэфIэкIам нэхърэ. Ар къэра-
лым пхъэщхьэмыщхьэрэ мэракIуэхэ -     
кIыу къыщагъэкIам и процент 25-рэ 
мэхъу.

КIуэкIуэ Казбек къыхигъэщащ 
апхуэдэ ехъулIэныгъэхэр къэралым 
мэкъумэш IэнатIэм хуищI гулъытэм 
зэрыхэхъуам, Урысейм Мэкъумэш 
 хозяйствэмкIэ и министерствэм и 
дэIэпыкъуныгъэм зэрафIыгъэр.

- Урысейм Мэкъумэш хозяйствэмкIэ 
и министерствэм а лэжьыгъэр нэхъри 
щIегъэхуабжьэ. Дэ ар республикэм и 
экономикэм, а IэнатIэм зегъэу жьы-
ным щызыхыдощIэ. Аращ лъабжьэ 
хуэхъуар пхъэщхьэмыщхьэ тонн мел-
уаным, жыгыщIэхэр ди деж къызэ-
рыщагъэкIыжым, хадэщIэхэр зэры-
хасэм. Нобэм ирихьэлIэу дэ жыг 
хадэу гектар мин 27-м щIигъу диIэщ, 
абыхэм ящыщу мин 23-м щIигъур 
псынщIэу къызыпыкIэ лIэужьыгъуэ-
хэм хуэдэу. Дэ гулъытэшхуэ худощI а 
унэтIыныгъэм, - жиIащ КъБР-м и Iэта-
щхьэм.

Къэбэрдей-Балъкъэрым и закъуэщ 
жыг хадэ гъэкIыным хуэунэтIа Iуэху 
псори зэпыщIауэ щызэфIагъэкIыфыр 
- жыг гъэтIысхьэнхэр къэгъэкIыжы-
ным, жыгхэр зыIыгъыну пкъохэр 
гъэжыным къыщыщIэдзауэ ахэр зра-
лъхьэну пластик ашыкхэр нэгъунэ 
щIыным нэсу. Илъэс къэс фIагъ 
 лъагэ зиIэ жыг цIыкIуу мелуани 2,8-рэ 
къыдогъэкIри, мелуаным щIигъур ад-
рей щIыналъэхэм яхудогъашэ. Ди 
продукцэ гъэтIылъыгъэхэм илъэс 
 хъурейм щIэупщIэ яIэщ икIи сату 
щIы пIэхэм хурагъашэ пхъэщхьэ-
мыщхьэ къыпычыжыгъуэщIэр къэ-
сыху. Ар зи фIыгъэр зэуэ пхъэщ-
хьэмыщхьэ тонн мин 330-м щIигъу 
зыщIэхуэн хъумапIэ лъэщхэр зэра-
ухуарщ. Ди мурадщ абыхэм дяпэкIи 
къахэдгъэхъуэну икIи 2030 гъэм ири-
хьэлIэу ахэр хуэдитIым щIигъукIэ нэ-
хъыбэ тщIыну.

ДызыхуэкIуэ зэманым къапэщыт 
къалэнхэм ящыщу КIуэкIуэ Казбек 
къигъэлъэгъуащ лэжьакIуэхэр гъэхьэ-

зырыным, къэкIыгъэхэм елэжьыным 
ехьэлIа щIэныгъэ-практикэ Iуэхухэр 
егъэфIэкIуэныр.

ЗэIущIэм и къызэгъэпэщакIуэ, 
Ставрополь крайм  и ЖыггъэкIхэм я 
зэгухьэныгъэм и унафэщI Ширинов 
Айдын КIуэкIуэ Казбек и къэпсэ-
лъэныгъэм и гугъу щищIым къыхи-
гъэщащ щIыхэр фейдэ нэхъыбэ         
къату къэгъэсэбэпынымкIэ Къэбэр  -
дей- Балъкъэрыр щапхъэу зэрыщы-
тыр.

- Пхъэщхьэмыщхьэ къехьэлIэным-
кIэ Къэбэрдей-Балъкъэрым бжьыпэр 
зэриIыгъым къыдэкIуэу, ахэр хъумэ-
нымкIи пашэщ. Апхуэдэуи ар щап-
хъэу бгъэлъагъуэ хъунущ а псори зэ-
гъэзэхуауэ къэгъэсэбэпынымкIэ, 
сыту жыпIэмэ абыхэм я лэжьыгъэр 
тэмэму зэтеухуащ. Иджыри зэ зызу-
мысыжынщи, абыхэм дэ куэдкIэ щап-
хъэ ятыдох. Абыхэм я дежкIэ а 
унэтIыныгъэр нэхъ гугъущ, сыту жы-
пIэмэ, ахэр щылъагъуэхэшщ абы. Ди 
дежкIэ нэхъ тыншщ, я лъэужьым диту 
докIуэри, я проект нэхъыфIхэр къы-
догъэсэбэпри.

Ширинов Айдын КIуэкIуэ Казбек 
фIыщIэ къыхуищIащ щIыналъэм и 
мэкъумэш IэнатIэм и нэIэ зэрытетым, 
абы теухуа зэIущIэхэм зэрыхэтым 
 папщIэ.

Республикэм и Iэтащхьэр хуэзащ 
Къэзахъстан Республикэм и полно-
мочнэ лIыкIуэу Урысей Федерацэм 
щыIэ Абаев Даурен. Ахэр тепсэлъы-
хьащ социально-экономикэ IэнатIэм 
зэдэлэжьэнымкIэ щыIэ Iэмалхэм.

Урысейм политикэ, экэномикэ 
унэтIыныгъэхэм щилэжьэгъу нэхъ ин-
хэм икIи къэзыгъэпэжхэм ящыщщ 
Къэзахъстаныр. Мы зэман гугъум 
къэралитIыр зэпыщIауэ щытыным 
мыхьэнэшхуэ зэриIэр къыхагъэщ 
Урысейм и Президент Путин Влади-
мири Къэзахъстаным и Президент 
 Токаев Къасым-Жомарти.

«Къэбэрдей-Балъкъэрымрэ Къэза-
хъстанымрэ сатууэ зэдащIым хуэ-
дищкIэ хэхъуащ иужьрей илъэсхэм. 
Ди республикэм Къэзахъстаным 
 хурегъашэ гъавапхъэ къэкIыгъэхэр, 

крахмалыр, гъэшхэкIхэр, IэфIыкIэхэр, 
псыхэкI зэмылIэужьыгъуэхэр, нал-
мэсым къыхэщIыкIа Iэмэпсымэхэр. 
КъэралитIым дзыхь зэхуащIу зэдэ-
лэжьэным Къэбэрдей-Балъкъэрым 
адэкIи хэлъхьэныгъэ хуищIыну хьэ-
зырщ. Дэ ди зэпыщIэныгъэхэм зэры-
зедгъэубгъун Iэмалхэр куэд дыдэ хъу-
уэ къызолъытэ, ар щэнхабзэ-туризм, 
щэнхабзэ-псапащIэ Iуэхухэрщ, цIыху-
хэм щIэныгъэ нэхъыщхьэ егъэгъуэ-
тын, узыншагъэр хъумэн унэтIыны-
гъэхэрщ. Ди зэпыщIэныгъэхэр гъэбы-
дэным хуэунэтIа лэжьыгъэм адэкIи 
пытщэнщ», - жиIащ КIуэкIуэ Казбек 
зэIущIэ нэужьым.

ЩIыналъэхэм я унафэщIхэм ящIы-
гъуу КIуэкIуэ Казбек хэтащ «ЛIы-
хъужьхэм къагъэзэж: Кавказ Ищ-
хъэрэм и зыгъэпсэхупIэхэм абыхэм я 
узыншагъэр щегъэфIэкIуэжын» зэIу-
щIэм.

Ар мыхьэнэшхуэ зиIэ социальнэ 
Iуэхущ икIи Къэбэрдей-Балъкъэрым 
Дзэ Iуэху хэхам хэтахэм защIэгъэ-
къуэным теухуа программэр 2023 
гъэм къыщыщIэдзауэ щолажьэ. Абы-
хэм апхуэдэ IуэхухэмкIэ зыхуагъазэ 
хъунущ «Хэкум и хъумакIуэхэр» фон-
дым и щIыналъэ къудамэм, езыхэр 
зыщыщ щIыпIэхэм я муниципалитет-
хэм а Iуэхур щызэкIэлъызыгъакIуэ-
хэм.

«Дзэ Iуэху хэхам хэтахэмрэ абыхэм 
я унагъуэхэм щыщхэмрэ зыхуеину 
дэIэпыкъуныгъэхэр иратынымкIэ 
«Налшык» курортым Iэмал псори 
щыIэщ, - жиIащ КIуэкIуэ Казбек - Ди 
щIыналъэм щолажьэ зыгъэпсэхупIэ 
20-м щIигъу, псори зэхэту цIыху мини-
тхум щIигъу зэуэ щIэхуэну, узынша-
гъэр зэфIэгъэувэжыным хуэщIа 
IэзэкIэхэр къагъэсэбэпу. ИкIи дэ 
дыхьэзырщ дзэ Iуэху хэхам хэтахэр 
зыщыщ щIыпIэм емылъытауэ ахэр 
къедгъэблэгъэну.

Ди къэралым и шынагъуэншагъэр, 
ди щIэблэхэм я къэкIуэнур нобэ зы-
хъумэ, ди зэIузэпэщыгъэм щIэбэн ди 
лIыхъужь псоми, ветеранхэмрэ дзэ 
къулыкъум хэтхэмрэ си щхьэр яхузо-
гъэщхъ».

Налшык къалэм дэт Лицей №2-р къэ-
зыуххэм я иужьрей уэзджынэр накъы-
гъэм и 24-м къеуащ. Махуэшхуэр къызэIуа-
хащ Урысей Федерацэмрэ Къэбэрдей- 
Балъкъэрымрэ я къэрал гимнхэмкIэ.  

КУРЫТ еджапIэр къэзыуххэм я махуэр 
даIыгъыну къызэхуэсат адэ-анэхэри хьэ-
щIэхэри: КъБР-м и Парламентым и УнафэщI 
Егоровэ Татьянэ, КъБР-м ухуэныгъэмрэ 
псэупIэ-коммунальнэ IэнатIэмкIэ и мини-
стрым и къалэнхэр зыгъэзащIэ Журавлёв 
Андрей, КъБР-м и Парламентым и Жыла-
гъуэ советым и унафэщI Бечелов Ильяс, 
Налшык къалэ округым и щIыпIэ админи-
страцэмрэ ЕгъэджэныгъэмкIэ департамен-
тымрэ я лIыкIуэхэр. 

Лицейм и унафэщI Пешковэ Людмилэ 
щIалэгъуалэм защыхуигъазэм жиIащ: 
«Нобэ иужьрейуэ уэзджынэр къыфхуеуэ-
нущ. Школыр къыщывух илъэсыр техуащ ди 
къэралым мыхьэнэшхуэ зиIэу щекIуэкI Iуэху-
гъуэхэм. Псом хуэмыдэу Хэку зауэшхуэм 
ТекIуэныгъэр къызэрыщытхьрэ илъэс 80 
зэрырикъуар щагъэлъапIэм. Фэ тхыдэмрэ 
фэеплъымрэ фрахъумакIуэщ. Ди япэ ита-
хэм, мамырыгъэм щIэбэнахэм, нобэ дзэ 
Iуэху хэхам щыIэхэм фахуэфэщэн хуейщ. Дэ 
ди къалэнщ абыхэм пщIэ яхуэтщIыну».  
АдэкIэ и псалъэм дыщIигъуащ ныб-
жьыщIэхэр зытехьэ я гъуэгуанэщIэм дэт-
хэнэри тегушхуауэ ирикIуэну зэригуапэр. 

ЩIалэгъуалэм захуигъэзащ Егоровэ Та-
тьянэ: «Нобэ махуэ дахэщ, гур зэщIэзыIэтэщ. 
Гъэ еджэгъуэр и кIэм нэсащи, епщыкIузанэ 
классыр къэзыуххэм фи гъащIэм щыщ зы 
Iыхьэ къызывонэкI - ар школым фыщы-
щIэса илъэс гуимыхужхэрщ. Сигуми си псэ-
ми къыбгъэдэкIыу щIалэгъуалэм сы ныво-
хъуэхъу балигъ гъащIэм фызэрыхэбакъуэм-
кIэ, зи бынхэр ин хъуауэ зылъагъу адэ-
анэхэм, апхуэдиз илъэскIэ зи щIэныгъэрэ 
зэфIэкIрэ сабийхэм бгъэдалъхьэу яхэта 
егъэджакIуэхэм. Абы щхьэкIэ фIыщIэ ин 
фхудощI».

КъБР-м и Парламентым и УнафэщIым 
ныбжьыщIэхэм яжриIащ я школ гъащIэр да-
хэу, гъэщIэгъуэну екIуэкIын папщIэ, щIэны-
гъэфI яIэн щхьэкIэ къарууэ трагъэкIуэдар 
зыщамыгъэгъупщэну, иджы езыхэм зызы-

хуагъэсамрэ зэрагъэщIамрэ нэрылъагъу 
ящIыну зэракъалэныр.    

- Жэуаплыныгъэ зыпылъ пIалъэм фынэ-
сащ. АдэкIэ Зыуэ щыт къэрал экзаменхэр 
къыфпэщылъщ. Шэч къытесхьэркъым ахэр 
ехъулIэныгъэ фиIэу зэрызэфIэвгъэкIынум. 
Нэхъыщхьэр щхьэж фIэфI IэщIагъэр къи-
гъуэтынырщ. Школым фыщIэсыху, уэз-
джынэ макъыр куэдрэ зэхэфхащ, ауэ нобэ 
зэхэфхыр иужьрейщ. Ар балигъ гъащIэм 
фызэрыхыхьэм и дамыгъэу фи гум къинэ-
нущ. Къыхэзмыгъэщу къэзгъэнэфынукъым, 
фызыщIэса школыр ди республикэм и мы-
закъуэу, къэрал псоми щынэхъыфI дыдэхэм 
ящыщу зэрыщытыр. Дэ дропагэ мы лицейр 
къэзыуха куэдым я ехъулIэныгъэхэм, икIи 
сыщогугъ апхуэдэхэм я бжыгъэм фэри 
къыхэвгъэхъуэну, фыкъыщалъхуа щIына-
лъэр, Урысейр цIэрыIуэ зыщIыну куэд къы-
фхэкIыну, - дыщIигъуащ Егоровэм.  

Абы къыхигъэщащ нобэрей щIэблэр 
зызыужьа, мурадхэм ерыщу хуэкIуэ, Iуэху 
еплъыкIэ гъэщIэгъуэныщэхэр зиIэу къызэ-
рилъытэр: «Школыр къэзыуххэм сазэре-
хъуэхъу хабзэращи, насыпыфIэ фыхъуну 
сыхуейщ. Фи къарум шэч къытевмыхьэ, 
щIэныгъэ нэхъуеиншэу зэвгъэгъуэт, фи 
 хъуэпсапIэхэр IэщIыб фымыщI. Школым 
фызэ ры щагъэсам хуэдэу, сыт щыгъуи  
цIыху пэжу, захуэу фызэрыщытынум фыху -
щIэкъумэ, псори къывэхъулIэнущ!» 

Курыт еджапIэр къэзыуххэм я махуэр 
 хуагъэдэхащ Къэбэрдей-Балъкъэрым и уэ-
рэджыIакIуэхэмрэ къэфакIуэхэмрэ. ЩIалэ-
гъуалэм зэхахащ я адэ-анэхэмрэ егъэджа-
кIуэхэмрэ къабгъэдэкI чэнджэщ щхьэпэ 
куэд. ПэщIэдзэ классхэм щIэс цIыкIухэм 
тхылъымпIэм къыхащIыкIа кхъухьлъатэхэм 
я хъуэхъухэр тету тыгъэ хуащIащ къэзыуххэм.  

Хабзэ дахэ зэрыхъуауэ, махуэшхуэм хэ-
тащ школ вальсри, еджэгъуэ зэманым теу-
хуа уэрэдхэмрэ усэхэмри. Школыр къэ зыух-
хэр балигъ гъащIэм хагъэбэкъуащ 2005 
гъэм Урысейм и школ нэхъыфI дыдэхэм 
ящыщ зым и дамыгъэу, Москва къалэм 
 кърахауэ щыта дыжьын уэзджынэ цIыкIум и 
макъ зэщIэжьыуэмкIэ.

КъБР-м и Парламентым
и пресс-IуэхущIапIэ.

Къэбэрдей-Балъкъэрыр щапхъэу ягъэлъагъуэ

Балигъ гъащIэм
зэрыхыхьэм и дамыгъэ

гъуэ бын», «Пшыналъэ», «Псысэ-гупсысэхэр», 
«Лъэмыжхэр», «Дыгъэгъазэ», «Дыжьын уэшх», 
«Гъатхэ уэгум и уэрэд», «Шу мафIэ», «Вагъуэ лъа-
гэм и нэхупс», «Махуэбгым и дыгъэ хуабэ», «ФIым 
и лъагъуэ», «Тхылъищ хъу тхыгъэ къыхэхахэр», 
«ТхылъитI хъу усэ, поэмэ къыхэхахэр», «Зэманым и 
шэрхъ», «ПсынэщIэж», «СатыриплIхэр», «УсэкIэ 
тха псысэхэр», нэгъуэщIхэри. Романхэу: «Ягъеяхэм 
япэплъэжыркъым», «ЦIыхур тIэу къалъхуркъым», 
«Жэщ лъагъуэхэр», «Бзиикъуэ зауэ», «ЩIыгу хъу-
рей», «ФIы щIэи, псым хэдзэ», «Гуащэней», «Мывэ 
щхьэлхэр», «ГъэритI», «Хъан-Джэрий», «Ридадэ», 
«Адыгэхэр», «КъуэкIыпIэмрэ КъухьэпIэмрэ», «Ай-
шэт», «Джасус», «ЩIыгумрэ уэгумрэ щызэпыхьэм 
сыт щыIэр?», «Ирахуахэр», «Хэхэсхэр», «Тхылъ 

тIощI хъу тхыгъэ къыхэхахэр», нэгъуэщIхэри. Илъэс 
зэхуэмыдэхэм Мейкъуапэ, Краснодар, Налшык, 
Москва урысыбзэкIэ къыщыдэкIащ тхылъ куэд. 

МэшбащIэм адыгэ литературэм хуищIа хэлъ-
хьэныгъэм папщIэ Адыгэ, Къэбэрдей-Балъкъэр, 
Къэрэшей-Шэрджэс республикэхэм я цIыхубэ 
тхакIуэ цIэ лъапIэр къыфIащащ, Кубаным гъуаз-
джэмкIэ щIыхь зиIэ и лэжьакIуэщ, СССР-мрэ Уры-
сей Федерацэмрэ я къэрал саугъэтхэм, Шолохо-
вым, Островскэм я цIэкIэ щыIэ литературэ саугъэт-
хэм я лауреатщ, Дунейпсо Адыгэ Хасэм и саугъэт 
нэхъыщхьэри къратащ. 

Къыщалъхуа и хэкум и литературэм зэрызри-
гъэужьам папщIэ абы къыхуагъэфэщащ «Хэкум и 
пащхьэм щиIэ фIыщIэхэм папщIэ» урысей орде-
ным и II, III, IV нагъыщэхэр, «Лъэпкъ Зэныбжьэгъу-
гъэ» орденыр, «УФ-м ЛэжьыгъэмкIэ и ЛIыхъужь» 
цIэ лъапIэр, «Адыгейм и щIыхь» медалыр, Адыгэ 
Республикэм и Къэрал Советым-Хасэм и «Хабзэ. 
Къалэн. ЩIыхь» дамыгъэ нэхъыщхьэр, Абхъазым 
къыщратащ «ПщIэмрэ ЩIыхьымрэ» орденыр, 
 «Кубаным и зыужьыныгъэм хуищIа хэлъхьэны -
гъэм  папщIэ» медалым и япэ нагъыщэр къыхуа-
гъэ фэщащ. Исхьэкъ илъэс куэдкIэ щытащ Адыгэ 
 Хэку Советым, СССР-м и Совет Нэхъыщхьэм я 
депу тату, иджыпсту УФ-м и Жылагъуэ палатэм 
хэтщ. 

МэшбащIэм итхащ Адыгэ Республикэм и Гимным 
щIэлъ псалъэхэр. АдыгэбзэкIи урысыбзэкIи и Iэда-
къэ къыщIэкIащ тхылъищэм щIигъу, урыс тха-
кIуэшхуэхэм я тхыгъэхэр, КъурIэныр адыгэбзэкIэ 
зэридзэкIащ, и усэ куэдым макъамэ щIалъхьэри, 
уэрэд цIэрыIуэ хъуащ. Абы и IэдакъэщIэкIхэр ин-
джылызхэм, испанхэм, нэмыцэхэм, китайхэм, 
франджыхэм, хьэрыпхэм, тыркухэм, чеххэм, 
поляк хэм, болгархэм я бзэхэмкIэ зэрадзэкIащ. 

МэшбащIэ Исхьэкъ Адыгэ Республикэм и 
ТхакIуэхэм я зэгухьэныгъэм илъэс 60-м нэблэгъауэ 
и тхьэмадэщ, Урысей Федерацэм и ТхакIуэхэм я 
союзым и тхьэмадэм и къуэдзэщ, СНГ-м хыхьэ 
къэралхэм я ТхакIуэхэм я дунейпсо зэгухьэныгъэм 
и ГъэзэщIакIуэ гупым и унафэщIым и къуэдзэщ, 
УФ-м и Президентым и лIыкIуэу Ипщэ федеральнэ 
щIыналъэм щыIэм егъэщIылIауэ лажьэ Нэ-
хъыжьхэм я советым хэтщ, Дунейпсо Адыгэ Хасэм 
и Нэхъыжьхэм я советым и тхьэмадэщ, ЩIэны-
гъэхэмкIэ Дунейпсо Адыгэ Академием, ЩIэны-
гъэхэмкIэ Абхъаз Академием я академикщ. 

Адыгэ къэрал университетымрэ Мейкъуапэ 
къэрал технологие университетымрэ щIыхь зиIэ я 
докторщ, Мейкъуапэ къалэм щIыхь зиIэ и цIыхущ.

(КIэлъыкIуэр 2-нэ нап.)

Иужьрей уэзджынэм и махуэмкIэ
КъБР-м и Iэтащхьэ КIуэкIуэ Казбек
школыр къэзыуххэм ехъуэхъуащ

Дунейм
щыхъыбархэр

Жылагъуэ палатэм

Олимп джэгухэм
хэтынукъым

ХоккеймкIэ дунейпсо федера-
цэм хъыбар къызэритамкIэ, Уры-
сейм и гуп къыхэхар 2026 гъэм 
екIуэкIыну Олимп джэгухэм ха-
гъэхьэнукъым. Къызэрагъэлъа-
гъуэмкIэ, апхуэдэ унафэр IIHF-м 
илъэс къэс иригъэкIуэкI кон-
грессым къыщащтащ. 

ЩIЫМАХУЭ Олим джэгухэр Ми-
лан щекIуэкIынущ 2026 гъэм маза-
ем и 6-м щегъэжьауэ и 22 пщIон-
дэ. Урысейм и гуп къыхэхам и 
пIэкIэ турнирым хэтынущ Фран-
джым ейр. Фигу къэдгъэкIыжын-

щи, Урысейм и гуп къыхэхар 2022 
гъэ лъандэрэ хоккеймкIэ дунейпсо 
чемпионатым хэткъым. А илъэс 
дыдэм спортсменхэм я зэфIэкI 
Олимпиадэм щагъэлъэгъуэну хунэ-
сащ, абы щыгъуэм етIуанэ увыпIэр 
къахьауэ щытащ.

Накъыгъэм и 27,
гъубж

Библиотекэхэм я урысейпсо ма-
хуэщ

Санкт-Петербург къалэм и ма-
хуэщ

1951 гъэм къалъхуащ къэрал 
лэжьакIуэ, экономикэ щIэны-
гъэхэмкIэ доктор, ЩIДАА-м и ака-
демик, Дунейпсо Адыгэ Хасэм и 
тхьэмадэ Сэхъурокъуэ Хьэутий.

Дунейм и щытыкIэнур
 «pogoda.yandex.ru» сайтым зэри-

тымкIэ, республикэм уфауэ 
щыщытынущ.    Хуабэр махуэм гра-
дус 21 - 23-рэ, жэщым градус 13 - 
15 щыхъунущ. 

Накъыгъэм и 28,
бэрэжьей

Дыгъужь плъыжьым и дунейпсо 
махуэщ

УФ-м щагъэлъапIэ Гъунапкъэхъу-
мэм и махуэр

1930 гъэм къалъхуащ Урысейм 
ЛэжьыгъэмкIэ и ЛIыхъужь, АР-м, 
 КъБР-м, КъШР-м я цIыхубэ тхакIуэ, 
СССР-ми УФ-ми я Къэрал саугъэт-
хэм, Шолоховым и цIэр зезыхьэ, 
ДАХ-м я саугъэтхэм я лауреат, 
Адыгэ Республикэм и гимныр зыт-

Зыгъэхьэзырар 
ЩХЬЭЩЭМЫЩI Изэщ.

ЗэгурыIуэр щынафэм щIегъанэри,
зэгурымыIуэр выфэми щIигъанэркъым.

Лъэпкъ Iущыгъэ:

ТхакIуэ, журналист цIэрыIуэ Тхьэмо-
къуэ Барэсбий псэужамэ, и ныбжьыр 
илъэс 85-рэ ирикъунут.

ЖУРНАЛИСТ цIэрыIуэ, тхакIуэ Тхьэмо-
къуэ Барэсбий Гъумар и къуэр 1940 гъэм 
накъыгъэм и 25-м Шэджэм Езанэ къуа-
жэм (иджы Шэджэм къалэм) къыщалъ-
хуащ. Абы школыр къыщиухри, щеджащ 
Къэбэрдей-Балъкъэр къэ рал универ-
ситетым и тхыдэ-филологие факульте-
тым. 

1965 - 1968 гъэхэм ар щылэжьащ 
 Пермь, Свердлов областхэм къыщыдэкI 
газетхэм, Каменск-Уральск къалэ газе-
тым и редактор нэхъыщхьэм и къуэдзэу 
щытащ. 1968 гъэм Къэбэрдей-Балъкъэр 
Республикэм къигъэзэжри, Барэсбий 
журналистикэм и IэнатIэ зыбжанэм 
щылэжьащ - телевиденэм и редактор 
нэхъыщхьэу, абы и къудамэхэм ящыщ 
зым и унафэщIу. Илъэс зыбжанэкIэ абы 
зэ рихьащ КъБР-м Печатымрэ хъыбар-
егъащIэ IэнатIэхэмкIэ и министерствэм 
и къудамэм и унафэщI къулыкъур. 2003 
гъэм щегъэжьауэ «Адыгэ псалъэ» газе-
тым щылэжьащ политикэ Iуэхухэм тет-
хыхьу. 

Тхьэмокъуэ Барэсбий УФ-м и Тха кIуэ-
хэм я зэгухьэныгъэм хэтащ. Журналис-
тикэм щиIэ фIыщIэм папщIэ абы къы-
фIа щауэ щытащ «Къэбэрдей-Балъ-
къэры м щэнхабзэмкIэ щIыхь зиIэ и лэ-
жьакIуэ» цIэ лъапIэр, «И къару емыб лэжу 
зэрылажьэм папщIэ» медалыр, минис-
терствэ, ведомствэ зыбжанэм я щIыхь 
тхылъхэр къратащ. 

Тхьэмокъуэм и къалэмыпэм къыщIэкIа 
тхыгъэ хьэлэмэтхэр нобэми щIэщы-
гъуэщ, щIэупщIэ яIэщ. Абы къыщIэнащ 
цIыхухэм гукъинэ ящыхъуа тхыгъэ куп-
щIафIэ куэд, щIэблэр зыущий, зыунэтI 
псалъэхэмкIэ гъэнщIат абы щIэх-щIэ хыу-
рэ газетхэм, журналхэм къытригъадзэ 
тхыгъэхэр. 

(КIэухыр.
ПэщIэдзэр 1-нэ нап.).

ТхакIуэшхуэм и къежьапIэр

ИСХЬЭКЪ Краснодар крайм и Успен 
районым хыхьэ Щхьэщэхуж къуажэм 
къыщалъхуащ. И адэ Шумахуэ Амзан 
и къуэр, къызыхэкIа лъэпкъым а щIы-
гум япэу гъавэ щытрасащ, аращ я уна-
гъуэцIэр къызытекIари - мэш бэв ха-
сащ. Бакъ ипхъу и анэ МыIуминати зы-
щыщ Дэунэжхэ аращ щетIысэхар. 
ЛъэпкъитIми я сабийхэр а жылэм къы-
щалъхуащ, лъэ щытеуващ, гъащIэм и 
дыджымрэ и IэфIымрэ щызыхащIащ.

Исхьэкъ и адэр ицIыхужыркъым. И 
ныбжьыр илъэс 50 иримыкъуауэ, саби-
итхум ящхьэщылIыкIащ ар. ТхакIуэм и 
ныбжьыр илъэсищ къудей ирикъуауэ 
арат абы щыгъуэ. 

- «Уи адэм и Iуэху щIэкIэр, и гупцIана-
гъыр, и хьэлэлагъыр, и цIыхугъэр, и зе-
кIуэкIэр…» - жиIэурэ и хъыбарым хэтурэ 
си анэм сигъэцIыхужащ, фIыуэ сигъэ-
лъэгъуащ си адэр. Абы и ныбжьэгъухэм 
къызэраIуэтэжамкIи, ар лIы быдэт, лэ-
жьакIуэшхуэт. Ар хахуэу, лIыгъэ хэлъу 
зэ рыщытар къуажэдэсхэм зэIэпахыу 
ягъэхъыбарырт, псалъэм папщIэ, и да-
мащхьэм хьэжыгъэ къэп телъу зригъэ-
зыхыурэ етIуанэ къэпыр дзэкIэ къищ тэу 
щытауэ жаIэж. Уи гуащIэрэ уи пщIэн-
тIэпскIэ къэблэжьам нэхъ лъапIэрэ 
нэхъ IэфIрэ зэрыщымыIэр ищIэрти, зы-
щы мысхьыжу лажьэрт. Уеблэмэ щIыр 
ивэу, зы выр лъэрымыхь хъуати, си 
адэм пхъэIэщэр зэпщIэхилъхьэу етIуанэ 
вым и гъусэу щываи къыхуихуащ. Мис 
апхуэдэт си адэр, - игу къегъэкIыж 
Исхьэкъ. - Гугъу ехьащ ди анэр, си  
шыпхъу нэхъыжьитIыр, Аслъэнхъанрэ 
Гуэщ сымрэ, фэрэкI узыфэм ихьащ, си 
къуэ шищымрэ сэрэ зы шыпхъу нэ-
хъыщIэ цIыкIу диIэти, ари гуузу лIащ 
гъаблэ зэманым. 

Къапщтэмэ, ди сабиигъуэр зыхиубы-
да лъэхъэнэр гъаблэ зэманти, псом я 
дежкIи гугъуехьышхуэт. Ди адэшхуэмрэ 
анэшхуэмрэ мыхъуамэ, дэри дыкъелы-
ну къыщIэкIынтэкъым абы, ахэр хуаб-
жьу къыддэIэпыкъуащ. Фызабэу, сабий 
быну къэна и пхъур Деунэж Бакъ и деж 
ишэжри, къытхуэсакъащ. Ди адэр 
пасэу лIэуэ ибэу дыкъызэрынар къыт-
трагъэхьэлъакъым адэшхуэмрэ 
анэшхуэмрэ, Бакъ адэ папщIэу диIащ. 
Си анэшхуэ Чэбэхъан Къэрэшей-Шэр-
джэсым щыIэ Беслъэней жылэм        
щыщт, Хьэтухэ япхъут. 

Си адэшхуэр фIыуэ щыгъуазэт адыгэ 
тхы дэм - тхылъым къриджыкIауэ аратэ-
къым, атIэ гъащIэм щызэхихат. Пщы-
лIы пIэм ита и адэ Хьэжумар хьэзабу 
те лъар и щхьэкIэ игъэунэхуат, жаIэжуи 
зэхихат. Абы и гурыхуагъэр умыгъэщIэ-
гъуэнкIэ Iэмал иIэтэкъым, хъыба рыжь-
хэри, псысэхэри, тхыдэм щыщхэри куэ-
ду ищIэрт, ахэр къиIуэтэжынкIэ Iэзэ 
дыдэт. Япэ дыдэ нарт Сосрыкъуи, Сэ-
тэнеи, Iэдиихуи, Лъэпщи я гугъу 
къысхуэзыщIар аращ. Ди анэшхуэмрэ 
ди анэмрэ КъурIэным пщIэшхуэ хуащIу 
щытащ, дахэу еджэрт, нэмэз ящIырт. 
КъикIыр къызгурымыIуэ пэтми, сфIэфIт 
си анэр абы щеджэкIэ сыщIэдэIуну. 

БлэкIам и дерсыр щапхъэу 
къытхуихьу

АДЫГЭМ и тхыдэр къыщыгъэлъэгъуэ-
жа роман купщIафIэ куэд и Iэдакъэ 
къы щIэкIащ МэшбащIэм. Абыхэм укъы-
щеджэкIэ блэкIамрэ нобэмрэ зэрыз-
рипхыфыр умыгъэщIэгъуэн плъэкIыр-
къым. Адыгэм и дыгъуасэм хэта нэп-
сым рэ гузэвэгъуэмрэ, зэныкъуэкъумрэ 
зауэ гуащIэмрэ, хьэзабымрэ гухэщIым-
рэ уи нэгу къыщIэзыгъэхьэ сатырхэм 
укъоджэри, тхылъыр зэхуэпщIыжа 
нэужь, адыгэу укъызэралъхуам уримы-
гушхуэнкIэ Iэмал имыIэу гум къинэр 
лъэпкъым къыдекIуэкIыу щыта хаб-
зэрщ, пэжыгъэрщ, гуапагъэрщ, лIы-
гъэрщ, хахуагъэрщ. НэгъуэщIу жыпIэмэ, 
Исхьэкъ и романхэмкIэ къэкIуэнум ды-
хуэзышэ гъуэгур тхуегъэнэху. 

- Дэ ди блэкIам къыхэтхын хуейр 
 гуIэгъуэмрэ нэпсымрэкъым, атIэ лIы-
гъэм, зэпIэзэрытыгъэм, гуапагъэм я 

Зи гугъэр мыухым 
мыухщ и къарур

щапхъэрщ, ахэр дерс яхуэхъуну къыс-
щохъу си тхылъым еджэхэм, - жеIэ абы. 
- Уи лъабжьэм и къежьапIэмрэ уи блэ-
кIам къыхэпх дерсымрэщ къэкIуэнум и 
гъуэгур зыубзыхур. 

Ди щхьэщыгу ит дыгъэр илъэс мин 
бжыгъэ лъандэрэ и хуабэмкIэ гуашэу 
апхуэдэщ, лъэпкъ зэхэгъэж имыщIу, ап-
хуэдабзэщ цIыхур псы Iубыгъуэ хуэ зы-
мыгъалIэ псыIэрышэхэри, гъавэ къы-
зытрах щIы берычэтри. Апхуэдэ гуп сы-
сэщ си тхыдэ романхэм щыпхышар. Уи 
лъэпкъым и узыфэхэмрэ и гурыфIыгъуэ-
хэмрэ умыщIэмэ, уи дыгъуасэмрэ но-
бэмрэ зумыгъэпщэфмэ, тхакIуэ, лэ жьа-
кIуэ, политик е цIыху зэпIэзэрыт къып-
хэ кIыну?

Сэ сызыхуейр зыщ - адыгэм и тхыдэ 
пэ жымрэ и щэнхабзэ къулеймрэ къы-
дэ кIуэтей щIэблэм ящымыгъупщэнырщ. 
ИкIи абы теухуауэ си щIэджыкIакIуэхэм 
я гупсысэхэр къыщысхуаIуатэм деж си 
гуапэ мэхъу. 

Псалъэмрэ бзэмрэ зи лъабжьэ

ИСХЬЭКЪ и романхэм цIэрыIуэ ящIар 
езым и закъуэкъым, атIэ ди лъэпкъыр 
къэрал куэдым къащригъэцIыхуащ, 
адыгэм и псэкупсэ къулеягъыр нэ-
гъуэщI хэм захригъэщIэфащ. Абы къы-
дэ кIуэуи, и IэдакъэщIэкIхэм къыдэкIуэ-
тей щIэблэм я лъэпкъ зэхэщIыкIыр зэ-
фIигъэувэу, хэхэс адыгэхэм фIэщ-
хъуныгъэ яхилъхьэжу, ди тхыдэм дерс 
щхьэпэ куэд къыхыдигъэхыу къызолъы-
тэ. А псом езгъэфIэкIыр адыгэбзэкIэ 
зэ  рытхэращ. Урысейм и тхакIуэ нэ-
хъыфIхэм хабжэ МэшбащIэ Исхьэкъ 
анэдэлъхубзэкIэ тхэжу и хэку зэрисыжым 
къыпэкIуэ фIыгъуэр пщалъэ гуэркIи 
къыпхуэлъытэнукъым. 

Абы зэрыжиIэмкIэ, тхакIуэр щыпсэун 
хуейри щылэжьэн хуейри къыщалъхуа 
и лъахэрщ. И адэжь хэкум гурыщIэ 
 къабзэ хуимыIэмэ, абы и тхыдэм 
щымыгъуазэмэ, и блэкIамрэ и щыIэ-
кIэм рэ имыщIэмэ, лъэпкъ таурыхъ-
хэмрэ уэрэдыжьхэмрэ щIамыпIыкIамэ, 
и анэдэлъхубзэр имыгъэшэрыуэмэ - 
лъэпкъ тхакIуэ щыIэнкIэ Iэмал иIэкъым. 
Ар Москва щылэжьэну куэдрэ ира-
гъэблэгъащ: Урысейм и ТхакIуэхэм я зэ-
гухьэныгъэм и Правленэм и секретару, 
ТхакIуэхэм я дунейпсо зэгухьэныгъэм и 
ГъэзэщIакIуэ гупым и унафэщIым и 
 къуэдзэу, «Октябрь» литературэ-худо-
жественнэ журналым и редактор нэ-
хъыщ хьэу… Зэгупсысыпхъэт, ауэ егуп-
сы сакъым. «Сэ сыкъулыкъущIэкъым, сэ 
сытхакIуэщ, сылъэпкъ тхакIуэщ. Сэ 
сIэщIэлъ Iэщэ нэхъыщхьэр си адыгэб-
зэрщ. Сыт Москва сыкIуэкIэ сызытет-
хыхьынур? Зыщысхъуэжынут абы. Сэ 
сызэреплъымкIэ, тхакIуэр и лъэпкъ 
хэсыжын хуейщ, и лIыхъужьхэм къау-
хъуреихьу, арыншамэ купщIэ зиIэ гуэри 
IэщIэтхыхьынукъым», - жеIэ абы. 

А купщIэр къигъуэтын папщIэ, куэд 
«зэрегъэдзэкI тхакIуэм, къыкIэлъыкIуэ 
тхыгъэм иужь щихьам деж. Езым къы-
зэрыджиIамкIэ, ику иту къапщтэмэ, зы 
романыр зы илъэскIэ егъэхьэзырри, зы 
илъэскIэ етхыж. Дауи, куэд щIэбджы-
кIын, зэбгъэзэхуэн хуей мэхъу, ар жан-
рым къыхуигъэув къалэнщ. Ар сыт щы-
гъуи йоджэ ди щIэныгъэлIхэм адыгэм 
теухуауэ ятххэм. Абы и мызакъуэу, ро-
ман зэхуэмыдэхэм иужь иту ар щы-
лэжьащ Москва, Ленинград, Красно-
дар, Тбилиси, Ставрополь, Истамбыл, 
Париж, Тегеран, Дамаск, Каир щыIэ ар-
хивхэм. Абы и IэкIэ иIыгъащ лIэщIы-
гъуэ зэхуэмыдэхэм адыгэхэм я щыIэкIэ-
псэукIэм теухуауэ зыплъыхьакIуэ цIэ-
рыIуэхэм ятхахэр, блэкIа жыжьэм къы-
щы хъуа-къыщыщIахэм ехьэлIауэ 
ят хыжа дэфтэр гъэщIэгъуэнхэр. ЩIи-
джы кIащ урыс офицерхэм, генералхэм 
я гукъэкIыжхэр, хамэ къэралхэм щыщ 
тхакIуэхэм, тхыдэтххэм, дипломатхэм я 
IэдакъэщIэкIхэр.

ГурыфIыгъуэмрэ гугъуехьымрэ 
къагъэщI дуней

ЩЭНХАБЗЭМРЭ гъуазджэмрэ я 
цIыхум езым и дуней иIэжу къысщохъу. 
Ар тхакIуэмэ, а къигъэщI романым що-
псэу, къигъэщI образхэм къаухъуреи-
хьу. Абы теухуауэ МэшбащIэм жеIэ: 

- Литературэращ си гъащIэ хъужыр. 
Сыщыпсэу «дунейм» и гугъу пщIымэ, 
ар сыщытхэ стIолым деж щесхьэкI 
 гъащIэращ. КъызэрыгуэкI цIыхум 
къыгу рыбгъэIуэфынукъым тхакIуэм и 
ху дожественнэ дунейр зыхуэдэр, абы 
къысхуихь гурыфIыгъуэмрэ гупсэху-
гъуэмрэ яхуэсIуатэкIэ сызэхащIыкIы-
нукъым. Ауэ, ухуей-ухуэмейми, а гъа-
щIитIыр зэдепхьэкIын хуей мэхъу. ИтIа-
ни, сэ насыпыфIэ сызыщIыр си лэжьы-
гъэм къысхуихь дэрэжэгъуэрщ. Тхэным 
сыхилъэса нэужь, мы дызытет дунейр 
сщо гъупщэж. Абыи щокIуэкI а псори: 
цIыхухэр къыщалъху, щолIэж, апхуэда-
бзэу фIыуэ щызэролъагъу е щызэ-
щоIей, щызэфIонэ, щызокIуж, щогуфIэ, 
щогумэщI… 

Сэ дыкъэзыгъэщIа Тхьэшхуэм фIыщIэ 
хузощI тхакIуэ зэчийр къызэрызбгъэ-
дилъ  хьам папщIэ. Сызэрытхэфым си 
гур хегъахъуэ, си псалъэкIэ си лъэп-
къыр, си хэкур, цIыхугъэр зэрысIэтыфым 
сринасыпыфIэщ. Ауэ, пэжщ, литера-
турэ лэжьыгъэр - гурыфIыгъуэм и за-
къуэкъым, атIэ гугъуехьышхуэщ. Хьэт-
къуэ Ахьмэд зэрыжиIэу щытам хуэдэу, 
узыхуей псалъэр а дакъикъэм къэб-
гъуэтыныр гугъущ - мастэкIэ псыкъуий 
къэптIыным хуэдэщ. 

ЦIыхухэр тхакIуэм и цIэрыIуагъым, и 
щIыхьым йохъуапсэ. Ауэ абыхэм ящы-
щу мащIэ дыдэщ тхакIуэр зэрыщхьэза-
къуэр зыщIэр. ТхакIуэр сыт щыгъуи и 
закъуэу къыбгъэдонэ тхылъымпIэ напэ 
хужьым. Абы нэхъ гъунэгъу дыдэу иIэ 
цIыхури сэбэп къыхуэхъуфынукъым а 
зыхуэныкъуэ псалъэр къигупсысыным-
кIэ, и нэгу щIэт образыр и кIэм нигъэ-
сынымкIэ, сюжет гъэщIэгъуэн итхыным-
кIэ. Ягъэгушхуэфынущ, чэнджэщ ира-
тыфынущ, ауэ и тхылъымпIэ напэр из 
ящIыфынукъым. 

Илъэс 70-м щIигъуауэ литературэ губ-
гъуэм ситщи, зы сатыр щызмытха зы 
махуи блэкIакъым. 

А губгъуэм къизыш нэгъуэщI къалэн 
куэди и пщэ дэлъщ Исхьэкъ. Адыгэм и 
Iуэху дэгъэкIынми, лъэпкъ зэмылIэужьы-
гъуэхэм я зэхуаку дэлъ зэхущытыкIэр 
егъэфIэкIуэнми хузэфIэкI хелъхьэ. Гу 
лъызотэ хэгъэгу Iэтащхьэхэм япыщIауэ 
зэрыщытым, УФ-м и Жылагъуэ пала-
тэм лэжьыгъэшхуэ щрегъэкIуэкI, щIэх-
щIэхыурэ Москвэ мэлъатэ. АбыкIэ 
жысIэну сызыхуейр тхакIуэр политикыу 
икIи жылагъуэ лэжьакIуэ лъэщу зэ ры-
щытыфым и щапхъэ къызэригъэлъа-
гъуэрщ. 

- ТхакIуэхэр жылагъуэ гъащIэм пэIэ-
щIэу щытыфынукъым, - жеIэ абы. - 
ЦIыхур зыгъэпIейтейхэмрэ дунейм къы-
щыхъу-къыщыщIэхэмрэ си нэр хуэзу-
фIыцIу си хьэлкъым. Сэ япэми сыхэту 
щытащ жылагъуэ Iуэхухэм - Адыгэ об-
ластымрэ Краснодар краймрэ я цIыхубэ 
депутатхэм я Советым сыщылэжьащ, 
СССР-м и Совет Нэхъыщхьэм сыхэтащ. 
Ар тхакIуэм зэран къыхуэхъурэ? НтIэи 
хьэуи жыпIэ хъунущ. Зэран къыщIыпхуэ-
хъур зэман куэд зэрыпфIихьырщ, ауэ 
и сэбэпынагъыр нэхъыбэщ. Сыту жы-
пIэмэ, дунейм щекIуэкIымрэ гъащIэр 
зэрызэхэлъымрэ куууэ ухегъэгъуазэ. 
Ахэр умыщIэмэ, сыти уи тхакIуэ?!

УФ-м и Жылагъуэ палатэм утыку къы-
щисхьэну нэхъ сфIэщхьэпэр лъэпкъ 
Iуэхуращ. Сыт щхьэкIэ жыпIэмэ, Уры-
сейм и шынагъуэншагъэр щыпсэу 
лъэпкъ цIыкIухэм я зэкъуэтыныгъэм еп-
хауэ къызолъытэ. Нобэ Урысейм япэ 
щигъэщын хуейр сыт? Иджыри зэ 
къытызогъэзэжри, жылагъуэм и зэкъуэ-
тыныгъэрщ. 

Гъуэгуанэм къыпызыщэ 

И НЫБЖЬЫР илъэс 95-рэ хъуми, и 
лъэр жану, игурэ и щхьэрэ зэтелъу, 
цIыхубэм пщIэшхуэ къыхуащIу апхуэдэщ 
Исхьэкъ. Илъэсищэм нэблэгъами, и 
лъэкIыныгъэмрэ акъылымрэ тыншу 
иропсэуф. «Си щхьэ сыщыгугъыжу, 
гъа щIэм къыспигъаплъэ гугъуехьхэм 
сазэрыпэлъэщын къару сиIэу сыкъо-
гъуэ гурыкIуэ, - жеIэ абы. - КъызэхъулIа-
хэри куэд мэхъу, къыздэмыхъуари ма-
щIэкъым. Творчествэм и гугъу пщIымэ, 
си лъагъуэр сэ езым пхысшыжащ - абы 
сропагэ. Зыри къыздэмыIэпыкъуауэ 
жысIэфынукъым. Сыту жыпIэмэ, щIэ-
гъэкъуэнышхуэ къысхуэхъуащ тхэныр 
зи IэщIагъэ си урыс ныбжьэгъухэр: си 
япэ тхылъхэр Москва къыщысхудэзы-
гъэкIауэ щыта Чуковский Корней, Свет-
лов Михаил, Литинститутым сыщIэсу гу 
къыслъатэу, УФ-м и ТхакIуэхэм я зэ-
гухьэныгъэм сыхэзыгъэхьа Михалков 
Сергей, Кончаловская Наталье, си хэ-
куэгъухэу КIэрашэ Тембот, КIыщокъуэ 
Алим, Еутых Аскэр, Кулиев Къайсын, 
нэгъуэщIхэри. Ноби си тхылъхэр къыс-
худэзыгъэкI, мылъку зыбгъэдэлъ си 
ныбжьэгъухэм сахуэарэзыщ. 

Исхьэкъ и къалэмыр иджыри матхэ. 
Иужьрейуэ абы къыдигъэкIа «Уафэнэ» 
тхылъыр теухуащ Леонардо да Винчи 
и анэ адыгэ бзылъхугъэм, ар утыку 
къыщрихьауэ щытащ Налшыки. Иджып-
сту тхылътедзапIэм щIэлъщ ТIрахъуэ Лу 
теухуауэ итхар, «Лущ» романым фIищар. 

Илъэс 95-м ебакъуэмэ, зэлэжьыну ро-
маным гъунэ ирилъащ МэшбащIэ Ис-
хьэкъ. Ар Iуэхуншэу, тхыгъэншэу зэи 
щы  сакъым, иджыри шы жэр тес шууэ 
и творческэ гъуэгуанэм къыпещэ. И гу-
гъэхэмрэ мурадхэмрэ иджыри иухакъы-
ми, и къаруми зэфIэкIми Тхьэм къыху-
пищэ ди нэхъыжь лъапIэм. 

НЭЩIЭПЫДЖЭ Замирэ,
Адыгеймрэ Къэбэрдей-

Балъкъэрымрэ щIыхь зиIэ я 
журналист.

Къэбэрдей-Балъкъэрым и 
Жылагъуэ палатэм Щэнхаб-
зэмкIэ, псэкупсэ щIэиныр 
хъумэнымрэ цIыхубэ хъы-
бар егъащIэ IэнатIэхэм ядэ-
лэ жьэнымкIэ и комиссэм и 
зи чэзу зэIущIэр ирагъэкIуэ-
кIащ абы и тхьэмадэ, Къэ-
бэрдей-Балъкъэр Лъэпкъ 
музейм и унафэщI Накуэ 
Феликсрэ «Блогер нэхъыфI» 
унэтIыныгъэмкIэ КъБР-м и 
Iэтащхьэм и саугъэтым и 
лау реат хъуа Мэзукъуэбз Ас-
лъэнрэ.

ЗЭIУЩIЭМ щытепсэ лъы-
хьащ ди къэралым щыпсэу 
лъэпкъхэм ижькIэрэ псэкуп-
сэ-гъэсэныгъэ мыхьэнэ зиIэу 
къадекIуэкI щэнхабзэм и 
фIыпIэхэр Интернетым щы-
зэлъэгъэIэсынымкIэ Къэбэр-
дей-Балъкъэрым щыщыIэ 
хэкIыпIэхэр зыхуэдэм.

Зэхыхьэм щыжаIам и нэ-
хъыбэр теухуат УФ-м и Пре-
зидентым 2022 гъэм щэкIуэ-
гъуэм и 9-м къыдигъэкIа 
«Уры  сейм щыпсэухэм ижь-
кIэрэ къадекIуэкI хабзэ-бзып-
хъэ дахэхэр хъумэнымрэ щIэ-
гъэбыдэнымкIэ къэрал поли-
тикэм и лъабжьэ» унафэр 
(№809) ди республикэм зэры-
щагъэзащIэм.

ГъэщIэгъуэнт икIи удэзы-
хьэхт академик, УФ-м и Жы-
лагъуэ палатэм и къудамэм 
хэт, Урысейм егъэджэныгъэм-
кIэ и академием хагъэхьа, 
КъБКъУ-м и ректору илъэс 
куэдкIэ щыта Къарэмырзэ 
Барэсбий къызэхуэсахэм я 
пащхьэ щыжиIар. Абы 
зэрытригъащIэмкIэ, хэ кIы-
пIэфIщ икIи лъабжьэ зиIэщ 
«граждан жылагъуэ» зыфIа-
щар зэпIэзэрыту щы гъэ-
тынымкIэ цIыхухэм я зэ хэ-
тыкIэ-зэхущытыкIэу лъэпкъ-
хэм ижькIэрэ къадекIуэкIыр, 
псэ купсэ-гъэсэныгъэ мыхьэнэ 
зиIэ хабзэхэр къэгъэщIэ рэ-
щIэжыныр. 

- ИтIани къыхэгъэщыпхъэщ 
щэнхабзэр цIыхухэр зэкъуэ-
зыгъэувэ къудей мыхъуу, зэ-
къуэзычыф «Iэмэпсымэу» 
зэрыщытри. И щхьэусыгъуэр, 
къы зэрыслъытэмкIэ, егъэ-
джэныгъэмрэ гъэсэныгъэмрэ 
пыщIа Iуэхухэм дызыхуашэр и 
нэхъыбэм зэрызэтемыхуэрщ. 
Къэзыухъуреихь дунейм 
зэрыхущытымрэ жылагъуэм 
щагъэзэщIэн хуейуэ къа-
лъытэ «къалэнымкIэ» цIы ху-
хэр, нэгъуэщI мыхъуми (щIэ-
н ы  гъэлIхэм къызэрабжамкIэ) 
я процент 17 - 20-р, зэрызэте-
хуэм елъытащ къэралыр зэ-
пIэ зэрыт щытыкIэм итыныр. 
Абы къыхэкIыуи, мыхьэнэ-
шхуэ зиIэщ, зэрыгурыIуэгъуэ-
щи, жылагъуэм щыщу щIалэ-
гъуалэми ныбжь нэхъ зиIэхэ-
ми я гупсысэкIэр зыунэтI, 
зыу зэщI лэжьыгъэ егъэ кIуэ-
кIыныр, - къыхигъэщащ 
 Къарэмырзэм. 

НыбжьыщIэхэм гъэсэныгъэ 
зэрабгъэдэлъхьапхъэм теу-
хуауэ и Iуэху еплъыкIэ-бгъэ-
дыхьэкIэр зэIущIэм щыжиIащ 
Сабийхэмрэ щIалэгъуалэмрэ 
я урысейпсо жылагъуэ-къэрал 
зэщIэхъееныгъэу «Пэрытхэм 
я зэщIэхъееныгъэ» зыфIа-
щам и республикэ къудамэм 
и унафэщI, КъБР-м и Парла-
ментым егъэджэныгъэмрэ 
щIэ ныгъэмкIэ, физкульту-
рэмрэ спортымкIэ, щIалэгъуа-
лэм я IуэхухэмкIэ и комите-
тым хэт Шыпш Аслъэн. 

- Интернетым дыщихьэ-ды-
щит кIэ, егъэджакIуэ-гъэса-
кIуэ хэм IэмалыфIу къыт-
хуэгъэ сэбэпынут сабийхэм, 
ныбжьыщIэхэм яхуэшхыдэ-
ныр къэдгъанэу, дазэрыщыт-
хъуным, зэрыдгъэгушхуэным 
яужь дитыныр, я гугъу 
 щыт щI  кIи щапхъэ нэрылъа-
гъухэмкIэ фIым къызэрыхуед-
джэр дгъэнэIуэныр. Абы и 
лъэныкъуэкIэ къыхэзгъэщын-

Апхуэдэущ дигу къызэринэжар

Барэсбий и рассказхэр, усэхэр щы зэ-
хуэхьэсауэ «Эльбрус» тхылъ тедзапIэм 
къы щыдэкIащ «Удз гъэгъахэр», «На сы-
пыр Iыхьэ мыгуэшщ», «Псалъэ Iэсэ» 
тхылъ хэр, нэгъуэщIхэри. 

- Си адэр и хьэл-щэнкIэ, дуней теты-
кIэкIэ зыми ещхьтэкъым. УмыгъэщIэ-
гъуэн плъэкIыртэкъым абы дэплъагъу 
псэ къабзагъэмрэ хьэлэлагъымрэ. ЦIы ху-
хэм IейкIэ я гугъу ищIу зэи зэхэпхынутэ-
къым. НэгъуэщIхэм я мыхъумыщIагъэм 
дыщытепсэлъыхькIи къытхуигъэ-
дахэртэкъым. Зи гугъу тщIыр щыуауэ, 
щымыуэ щымыIэу къилъытэрт. Абы 
 лъагъумыхъуныгъэ зыхуиIэу зы цIыхуи 
дунейм теттэкъым. ГъэщIэгъуэнракъэ, 
цIыху псори фIы и лъэныкъуэкIэт зэри-
лъагъур. Си щыуагъэм псалъэ дахэкIэ 

гу лъызигъэтэжырти сигъэукIытэрт, абы 
къытезмыгъэзэжыну зэрыщыгугъыр и 
псалъэм къыхигъэщу. Нобэ фIагъ гуэр 
къыздалъагъумэ, ар зи фIыщIэр щап-
хъэ схуэхъуа си адэращ. Абы схухиша 
гъуэгуанэ захуэм сытетщ, езым сыхуэ-
фащэу, и IуэхущIафэ дахэхэм зэры пыс-
щэным иужь ситщ, - жеIэ Барэсбий ип-
хъу Iэминэ. - Си адэр фIы защIэкIэ       
сигу къинэжащ, и дуней тетыкIам теухуа-
уи куэд стхыжащ. Абы хуэдэу быным 
хуэнэхъуеиншэ уигъэлъыхъуэнт. Сызэ-
ры цIы кIурэ дызэныбжьэгъуу дыкъызэде-
кIу экIащ, си анэм нэхърэ нэхъ спэгъунэ-
гъуу. Илъэсищ ныбжьым къыщыщIэдза-
уэ сызригъэдэIуа таурыхъхэр си фIэщ 
хъупэрт, апхуэдизкIэ удихьэхыу жиIэрти. 
Зыгъэпсэхугъуэ махуэхэм кином ды-
кIуэрт, ди нэгу зедгъэужьырт. Мыхъумы-
щIагъэ сщIауэ къыщызэшхыда къэ-
хъуауэ къысхуэщIэжыркъым. Си адэ-
анэм хабзэ, нэмыс, зэгурыIуэ яку дэлъу 
къекIуэкIащ. Си адэр дунейм ехыжын 
ипэкIэ си анэм къыжриIат къызэрыхуэа-
рэ зыр, напэ хужькIэ ахърэтым щызэIу-
щIэжыну зэрыщыгугъыр.

Тхьэмокъуэ Барэсбий икъукIэ цIыху 
гуа пэу, гулъытэ хэлъу щытащ. Ар зи гур 
къабзэ, зи бзэр IэфI цIыхут, гупым яхэ-
загъэу, пщIэ къыхуащIу. Ар дунейм ехы-
жа нэужь, цIыху куэдым жаIэжащ ядэIэ-
пыкъуауэ зэрыщытар, гуапагъэ зэрыда-
лъэгъуар, фIыкIэ ягу къызэринэжар. Хэт 
унэ къратынымкIэ, хэт и щIалэр дзэм 
дэ кIы нымкIэ хуэщхьэпат. КIэщIу жы пIэ-
мэ, и IитIыр зэрыщIэртэкъым, и щхьэ 
щыт хъужу, зыгуэрым дэIэпыкъуауэ ду-
нейм къытригъэхьэртэкъым. Барэсбий 
адыгэлI щыпкъэт, и дуней тетыкIэкIэ, и 
хьэл-щэн дахэхэмкIэ, и къабзагъэмкIэ 
щапхъэт. Апхуэдэущ ар зыцIыхуу щыта-
хэм дигу къызэринэжари. 

ТЕКIУЖЬ Заретэ.

ЦIыхугъэ дахэмрэ
зэхэтыкIэ къабзэмрэ

дызэрашалIэ

щи, «Пэрытхэм я зэщIэхъее-
ныгъэ» зыфIэтща ди гупым 
зэхишэ и пэхуэщIэхэм жыла-
гъуэм нэхъ жыIэмыдаIуэу 
къы щалъытэ ныбжьыщIэхэм 
ящыщу къыдедгъэхьэххэм 
к ъахэхъуэ зэпытщ. Ар и щы-
хьэтщ абыхэм дазэрыхущы-
тыр гъэщIэгъуэни щIэщыгъуи 
зэращыхъум, - жиIащ Ас-
лъэн.

Шыпш Аслъэн зэIущIэм 
щIэ сахэм яригъэлъэгъуащ зи 
гугъу ищIам щыхьэт техъуэ, 
езыр зи пашэ гупым зэхигъэу-
ва кинофильм кIэщI цIыкIур. 

КIэлъыкIуэу зэхыхьэм къы-
щып сэлъащ щыгъын зэмы-
лIэужьыгъуэхэм традзэ да-
мыгъэхэмкIэ адыгэ лъэпкъым 
и щэнхабзэм цIыхухэр дегъэ-
хьэхыным телажьэ «Ilo najilova 
epos»-р къэзыгупсыса Жылэ 
Илонэ. 

- Ди къэралым исхэм иужь-
рей илъэсхэм гулъытэ хэха 
зыхуащIхэм ящыщщ лъэпкъ-
хэм ижькIэрэ къадекIуэкI ха-
бзэ-бзыпхъэхэр хъумэныр. Ди 
республикэми щокIуэкI а 
Iуэхур. ЩIыпIэдэлъху ады гэ-
хэмрэ балъкъэрхэмрэ, ды зэ-
рыщыгъуазэщи, ижькIэрэ 
къыддокIуэкI «Адыгэ хабзэ», 
«Тау адет» жыхуэтIэхэр. ТIуми 
къагъэлъагъуэр ди цIыхухэм 
ижькIэрэ зэрахьа зэхэтыкIэ 
къекIухэрщ. ЗэрыгурыIуэгъуэ-
щи, лъэпкъ зэмылIэужьы-
гъуэхэм къахэкIахэр зэдо-
хъуажэ, зым и фIыр адрейм 
зыхилъхьэу. Иужьрей зэма-
ным псори нэхъ дыкъэзыгъэ-
гузавэхэм ящыщщ дызыхуэ-
хамэ хуэмэбжьымэхэм яжь 
кIуэ пэтми нэхъри къызэ-
рытщIихур. Ауэ щыхъукIи, нэ-
хъыфIкъэ щIэблэр, ныб-
жьыщIэхэр ижькIэрэ къыд-
декIуэкI нарт эпосымрэ 
 хъы барыжь хэмрэ хэт лIы -
хъужьхэм, бзылъхугъэ щэ-
ныфIэхэм яхуэдгъэфащэ я 
теп лъэ зэкIужхэр къызытещ 
щы гъын дахэ цIыкIу зэ мы-
лIэужьыгъуэхэр, псом хуэ-
мыдэжу щIалэгъуалэр нэхъ 
дэзыхьэххэр, утыку къит-
хьэмэ? - къыхигъэщащ Жылэ 
Илонэ.

И псалъэм къыдэкIуэу, Ило-
нэ зэIущIэм щIэсахэм 
 яригъэ лъэгъуащ зи гугъу 
ищIым хуэгъэзауэ езыр зи 
 пашэ гупым зэхагъэува ки-
нофильм кIэщI цIыкIуу къы-
зэхуэсахэм телъыджэ ящы-

хъуар. ИпэжыпIэкIи умыгъэ-
щIэгъуэн плъэкIынутэкъым, 
абы къыхэщ щIа лэ гъуалэм 
Илонэ зи гугъу ищIа щыгъын 
хьэлэмэтхэр екIупсу зэра-
щыгъ ри зэрыригушхуэр я нэ-
гум къищу зэрызэрахьэри… 

АдэкIэ зэхыхьэм къыщып-
сэлъащ Къэбэрдей-Балъкъэр 
Лъэпкъ музейм и унафэщI 
Накуэ Феликс. 

- Дэ, республикэм щып сэу-
хэр, сыт хуэдэ лъэпкъ дыкъы-
хэкIами, дызэзышэлIэжыр 
цIыхугъэ дахэрщ, зэхэтыкIэ 
къабзэрщ. Мыбдежым къы-
зэрыщыхагъэщауэ, лIэщI ы-
гъуэ кIэрэ зэтеува ди зэхущы-
тыкIэ къекIуу пэжыгъэр, гу-
щIэгъур, гуапагъэр япэ изы-
гъэщу щытахэм я мыхьэнэр 
ди нобэми къытхуэмылъытэн 
хуэдизщ. Апхуэдэ зэбгъэ-
дэтыкIэу ижькIэрэ лъэпкъхэм 
къадэгъуэгурыкIуар ди но-
бэрей цIыхухэр зэшэлIэным-
кIи зэрыщхьэпэр къэрал уты-
куми щыжаIэ зэрыщыхъуар 
фIыгъуэшхуэщ. Мис абыхэм 
щIэх-щIэхыурэ датепсэлъы-
хьу, щIалэгъуалэм гу лъед-
гъатэу дыкъекIуэкIыпхъэщ. 
Ар шэч къызытедмыхьэнщ, - 
игъэбелджылащ Накуэ Фе-
ликс. 

Зэхыхьэм щызэхуэсахэм 
жаIам ипкъ иткIэ, КъБР-м и 
Жылагъуэ палатэм, Социаль-
нэ политикэмкIэ, узыншагъэр 
хъумэнымкIэ, физкульту-
рэмрэ спортымкIэ, апхуэдэуи 
ЩэнхабзэмкIэ, псэкупсэ 
щIэиныр хъумэнымкIэ, хъыба-
регъащIэ IэнатIэхэм ядэ лэ-
жьэнымкIэ и комиссэхэм 
къаб гъэдэкIыу, республикэм 
Егъэджэныгъэмрэ щIэны-
гъэмкIэ, ЩэнхабзэмкIэ и ми-
нистерствэхэм, къинэмы-
щIауэ Дунейпсо Адыгэ Ха-
сэм, «КъБР Медиа» къэрал 
IуэхущIа-пIэм чэнджэщ 
зэрырат щIы кIэм тету зыху-
агъазэ, УФ-м и Президентым 
2022 гъэм щэ кIуэгъуэм и 9-м 
къыдигъэкIа «Урысейм 
щыпсэухэм ижь кIэрэ къа-
декIуэкI хабзэ-бзыпхъэ да-
х э х э р  х ъ у м э н ы м р э 
 щIэ  гъэбыдэнымкIэ къэрал 
политикэм и лъабжьэ» 
унафэр я тегъэщIапIэу, къыт-
щIэхъуэ щIэблэм гъэсэныгъэ 
ядегъэкIуэкIынымкIэ ира-
гъэкIуэкI лэжьыгъэм Iэма-
лыщIэхэм тету адэкIи пащэну. 

КЪУМАХУЭ  Аслъэн. 

Фэеплъ

«Урысей сетхэр» энерге-
тикэ компанием Къэбэр-
дей-Балъкъэрым и цIы-
хухэмрэ IуэхущIапIэхэмрэ 
яхуищIа Iуэхутхьэбзэхэм 
щхьэкIэ щIыхуэу зэтра-
гъэхьам щыщу сом ме-
ларди 2,4-рэ яригъэп шы-
ныжащ иджыблагъэ. 
ЩIы хуэ нэхъыбэ зытелъ-
хэм яхэтщ цIыхухэр псы-
кIэ къызэзыгъэпэщ, нэ-
гъуэщI коммунальнэ 
Iуэхутхьэбзэхэр яхуэ-
зыщIэ IуэхущIапIэ   ин-
хэр.

«2025 гъэм мэлы-
жьыхьым и 1-м ирихьэлIэу 
Къэбэрдей-Балъкъэрым и 
псэупIэ-коммунальнэ Iуэху-
щIапIэхэм электрокъарум-
кIэ «Урысей сетхэр - Кав-
каз Ищхъэрэ» компанием 
и щIыхуэу ятелъыр сом ме-
ларди 3,1-м нэблэгъащ. 
Дызэрыт илъэсым и япэ 
мазищым къриубыдэу 
Iуэхутхьэбзэу абыхэм 
 хуащIам и процент 24,5-м 
пщIэ щIатауэ аращ, щIыхуэ 
ятелъым сом мелуан 268-
кIэ къыхэхъуащ а пIалъэм 
хуэзэу», - щыжаIащ «Уры-
сей сетхэр» компанием. 

ЖыпIэнурамэ, «Урысей 
сетхэр - Кавказ Ищхъэрэ» 
лэжьыгъэ пыухыкIахэр 
ирегъэкIуэкI Iуэхутхьэбзэ 
илэжьам къыпэкIуэ ахъ-
шэр къыхэхыжынымкIэ, 
щIыхуэ зытелъхэр суд пащ-
хьэм ишэнымкIэ. ИкIи 
дызэрыт илъэсым къриу-
быдэу судхэм ягъэхьа 
лъэIухэм ящыщу мин     
1,8-м жэуапхэр ягъуэтащ, 
сом меларди 2,4-м щIи- 
гъуи къыхахыжащ. 

ЩIыхуэ нэхъ куэд зытелъ-
хэм ящыщу къыхагъэщ-
хьэхукI «Налшык водока-
нал», «Бахъсэн водока-
нал», «Чистый район» 
 (Ис лъэ мей къуажэ), «Вод-
ресурс» (Аруан щIыналъэ), 
«Коммунальник» (Iуащхьэ-
махуэ район) IуэхущIа-
пIэхэр.

НАУРЫЗЫКЪУЭ 
Ислъам.

ЩIыхуэр 
суд Iуэху 

ящI

ха МэшбащIэ Исхьэкъ.
1930 гъэм къалъхуащ киноактёр, 

КъБР-м и цIыхубэ артист, КъБР-м 
и Къэрал саугъэтым и лауреат Мо-
лей Барэсбий.

1950 гъэм къалъхуащ КъБР-м 
щыщ жылагъуэ лэжьакIуэу, 
хьэрычэтыщIэу щыта Джэрыджэ 
Хьэсэн.

Дунейм и щытыкIэнур
  «pogoda.yandex.ru» сайтым 

зэри тым кIэ, республикэм уфауэ 
щыщытынущ.  Хуабэр махуэм гра-
дус 22 - 23-рэ, жэщым градус 15 - 
16 щыхъунущ. 

Ислъамым
и нур
ПлIанэпэр зыгъэхьэзырар

ЧЭРИМ Марианнэщ

Дэ  къытхуатх

Хъыбар кIэщIхэр

Фи  лъэIукIэ

Къэбэрдей-Балъкъэрым и Муслъымэнхэм я дин IуэхущIапIэм къыдитащ.

Мэкъуауэгъуэм и
нэмэз щIыгъуэхэр

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
къуэкIыр

02.41 

02.40 

02.40 

02.39 

02.38 

02.38 

02.37 

02.37 

02.36 

02.36 

02.35 

02.35 

02.35 

02.35 

02.35 

02.35 

02.35 

02.35 

02.35 

02.35 

02.36 

02.36 

02.36 

02.37 

02.37 

02.38 

02.38 

02.39 

02.40 

02.41 

Шэджа-
гъуэр

12.14 

12.14 

12.14 

12.15 

12.15 

12.15 

12.15 

12.15 

12.15 

12.16 

12.16 

12.16 

12.16 

12.17 

12.17 

12.17 

12.17 

12.17 

12.17 

12.18 

12.18 

12.18 

12.19 

12.19 

12.19 

12.19 

12.19 

12.20 

12.20 

12.20 

04.27 

04.26 

04.26 

04.25 

04.25 

04.25 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.24 

04.25 

04.25 

04.26 

04.26 

04.27 

04.27 

04.28 

Ичын-
дыр

16.17 

16.17 

16.17 

16.17 

16.18 

16.19 

16.19 

16.19 

16.19 

16.19 

16.19 

16.20 

16.20 

16.20 

16.20 

16.21 

16.21 

16.21 

16.21 

16.22 

16.22 

16.22 

16.22 

16.22 

16.23 

16.23 

16.23 

16.23 

16.23 

16.23

19.44 

19.45 

19.45 

19.46 

19.47 

19.47 

19.48 

19.49 

19.49 

19.50 

19.50 

19.51 

19.51 

19.52 

19.52 

19.53 

19.53 

19.53 

19.53 

19.54 

19.54 

19.54 

19.54 

19.54 

19.54 

19.54 

19.54 

19.54 

19.54 

19.54 

1, тхьэмахуэ

2, блыщхьэ

3, гъубж

4, бэрэжьей

5, махуэку

6, мэрем

7, щэбэт

8, тхьэмахуэ

9, блыщхьэ

10, гъубж

11, бэрэжьей

12, махуэку

13 мэрем

14, щэбэт

15, тхьэмахуэ

16, блыщхьэ

17, гъубж

18, бэрэжьей

19, махуэку

20, мэрем

21, щэбэт

22, тхьэмахуэ

23, блыщхьэ

24, гъубж

25, бэрэжьей

26, махуэку

27, мэрем

28, щэбэт

29, тхьэмахуэ

30, блыщхьэ

21.28 

21.30 

21.30 

21.32 

21.34 

21.34 

21.36 

21.37 

21.37 

21.38 

21.40 

21.41 

21.41 

21.42 

21.42 

21.43 

21.43 

21.43 

21.43 

21.44 

21.44 

21.44 

21.44 

21.44 

21.44 

21.44 

21.44 

21.44 

21.44 

21.44 

Мэкъуауэгъуэм и 6-м хуозэ мыгъэ рей    
Къурмэн хьид махуэ лъапIэр, Хьидж рэ      
махуэгъэпсымкIэ зуль хьиджджэ мазэм и 
10-р. Абы и пэ къихуэ жэщипщIым я лъа-
пIагъыр КъурIэным Алыхьталэм и тхьэ ры-
Iуэ кIэ «Фэджр» сурэм къыщыхэгъэщхьэху-
кIащ: «ЖэщипщIымкIэ соIуэ» (89:2). 

МАХУЭХЭМ я гугъу тщIымэ, Къурмэн 
хьидым и пэ къихуэ ебгъуанэмрэ (Арафат) 
еянэмрэ (Тэруие) нэхъ къыхагъэщ. Арафат 
махуэм и псапэм нэщIыныр куэдым хабзэ 
яхуэхъуащ, ауэ Тэруием теухуауэ тщIэр нэхъ 
мащIэщ. Фызэрыщыгъуазэщи, мы махуип-
щIым къриубыдэу Мэккэ, Мадинэ къалэ лъа-
пIэхэм екIуэлIахэм хьэж ящI. Еянэ махуэм 
хьэжыщIхэр Минэ щIыпIэм макIуэ. ТхыдэкIэ 
а махуэм сыт къэхъуар жытIэмэ, Ибрэхьим 
лъапIэм и къуэр къурмэн ищIу пщIыхьэпIэ 
щилъэгъуар абы и пэ къихуэ жэщрати, ар 
Алыхьталэм къыбгъэдэкIрэ шейтIаным къи-
гъапцIэрэ зэхигъэкIын папщIэ, а махуэм 

гупсысащ. «Тэруие» жиIэмэ, къикIыр «гуп-
сысэгъуэщ». КъыкIэлъыкIуэ жэщым «унафэр 
гъэзащIэ» псалъэхэр зэхиха нэужь, пщIыхьыр 
Алыхьталэм къызэрыбгъэдэкIым шэч къыт-
рихьэжакъым. «Арафат» е нэхъ пэжу «Хьэ-
рэфэ» псалъэм къикIыр «щIэнщ» е «щIэны-
гъэщ». 

Гъэ къэс зэхуэтхьэсыж зэман лъапIэм епха 
хьэдисхэм иджы Тэруием теухуа зыбжани къ-
ахэдгъэхуэнщ: 

«Тэруие махуэм гуэныхь зыпылъ псалъэ 
къыжьэдэмыкIыу нэщI зыIыгъа муслъымэныр 
Жэнэтым ихьэнущ». 

«Тэруие махуэм нэщI зыIыгъам пщылI 1000 
зыу тIыпщыжам, махъшэ 2000 къурмэн зы-
щIам, Алыхьым и гъуэгуанэм шы 3000 хуэ-
зыу тIыпщам и псапэр къыIэрыхьэнущ». 

«И гуэныхьыр къыхуагъэгъунущ Арафат  
махуэм и тхьэкIумэм, и нэм, и бзэгум я унафэ 
хуэзыщIыжыфым» (Хьэрэмым щIэдэIуным, 
еплъыным, жиIэным щызыхъумэр, жы хуи-
Iэщ). 

Къурмэн махуэр зи цIэм еп-
ха Ибрэхьим бегъымбарым 
Алыхьталэм къыфIища цIэ 
лейхэм язщ «Хъэлил»-р, и 
мыхьэнэкIэ: «ныбжьэгъу». Ар 
зэхаха нэужь, мелыIычхэр 
щIэупщIащ: «Уа Ди Тхьэ! Уэ 
Ибрэхьим ныбжьэгъу пхуэ-
хъуну? Ар зэи хущIыхьэр-
къым, абы щхьэгъусэ, бын, 
мылъку иIэщ, и щхьэ Iуэхур 
къэгъэнауэ. 

 - Сэ си пщылIым и теп-
лъэми и мылъкуми сеп-
лъыркъым. Си ныбжьэгъум 
Сэ Схуэдэу зыри фIыуэ зэ- 
римылъагъур СощIэ. Фи 
фIэщ мыхъумэ, вгъэунэху, - 
къажриIащ. 

Алыхьым и нэфIыр зыщы-
хуа Ибрэхьим хьэ 12 иIэт 
щакIуэ здишэу, мэлхэр щи-
гъэхъукIэ ящхьэщигъэту. 
Хьэ къэс дыщэ пщэхъу илът. 
Ибрэхьим абыкIэ къигъэлъэ-
гъуэну зыхуейр дунеягъэр 
къызэрыфIэмыIуэхурт. 

Махуэ гуэрым ДжэбрэIил 
мелыIычыр Ибрэхьим деж 
цIыху сурэтым иту къэкIуащ. 

* * *
Дагъыстэным щекIуэкIащ  «Псэкупсэ-щэнгъасэ лъапIэны-

гъэхэр Урысейм и цIыхуу  зыкъэлъытэжыным и лъабжьэщ» 
щIалэгъуалэ зэхуэсыш хуэ. Ислъам щэнхабзэм, щIэныгъэм, 
егъэджэныгъэм зыщIэгъэкъуэнымкIэ фондым, КИФЩI-м 
и муслъымэн  зэгухьэныгъэхэм я зэзыгъэуIу советым, Да-
гъыстэн рес публикэм я дин IуэхущIапIэм я жэрдэмкIэ 
къызэрагъэ пэ-ща зэIущIэ щхьэпэм хэтащ ди республикэм 
и лIыкIуэхэри. 

* * *
КъБР-м и Муслъымэнхэм я дин IуэхущIапIэм и унафэщI, 

муфтий Дзасэжь Хьэзрэталий Прох ладнэ, Май районхэм я 
Iимамхэм щIыпIэ зэIущIэ ядригъэкIуэкIащ. Абы хэтащ Iэбу 
Хьэнифэ и цIэр зезыхьэ  Кавказ Ищхъэрэ муслъымэн уни-
верситетым и ректор Шыбзыхъуэ Мурат, егъэджакIуэ нэ-
хъыжьхэу Мисиров Хъызыр, КIэрэф Жамболэт, районитIым 
я раис-Iимам Нэгъуей Марат сымэ. ЗэIущIэр теухуат Iима-
мхэм я лэжьыгъэм къыхэхъуэ Iуэху гугъухэр зэфIэха зэры-
хъуну щIыкIэм, егъэджакIуэхэм я щIэныгъэр къызэра-
гъэщIэрэщIэжыпхъэм, Iимамхэм къапэщылъ къэпщытэны-
гъэхэм, университетым щIэтIысхьэнухэр къызэрырашалIэм. 

 
* * *

Накъыгъэм и 18-м Налшык дэт Мэжджытышхуэм щы-
зэхуашэсащ мы гъэм хьэж зыщIынухэр. Мэккэ лъапIэмрэ 
Мадинэ къалэмрэ Къэбэрдей-Балъкъэрым щыщу мы 
илъэсым екIуэлIэнущ цIыху 600. Дзасэжь Хьэзрэталий 
хьэжыщIхэм псалъэ гуапэкIэ захуигъэзащ. Гъуэгу теувэ-
нухэм чэнджэщхэр иратащ гъунапкъэмрэ таможнэмрэ я 
лэжьакIуэхэм, я хьэпшыпхэр зэрызэрахьэну щIыкIэм 
 къахутепсэлъыхьащ. ЗэIущIэм кърихьэлIахэщ муфтийм и 
къуэдзэ Мисиров Хъызыр, КъБР-м лъэпкъ Iуэхухэмрэ жы-
лагъуэ проектхэмкIэ и министрым и къуэдзэ Гергоков 
 Жамболэт сымэ. 

Алыхьым гу къабзэкIэ бгъэдэт цIыхуфI гуэрым блэшхуэ 
къепщылIэри къыжриIащ: «Алыхьым фIыгъуэр къыпхуищIэ! 
КхъыIэ, си бийр си ужьым итщи, сыгъэпщкIу». ЛIым и  кIагуэ 
кIыхьыр зэIуихащ, блэр и гуфIакIэм дэпщхьэфын хуэдэу. 
АрщхьэкIэ блэм жиIащ: 

- Абдежым сыкъыщалъагъунущ, уи жьэр зэтехи, уи 
кIуэцIым сигъапщхьэ. 

ЛIым жеIэ: 
- СыбукIынкIэ согузавэ. 
- Алыхьым и цIэкIэ соIуэ, щIыми уафэми тетхэр си 

щыхьэтщ, сэ ар уэзмыщIэн! 
 ЛIым и жьэр зэтрихри, блэр жьэдэпщхьащ. Зэман дэкIри, 

ар къезыхужьа цIыхур къыIухьащ. 
- МыбыкIэ блэ гуэр къэпщащ, и лъэужьыр къэсхуу. 

Умылъэгъуауэ пIэрэ? 
ЛIым илъэгъуауэ зыкъригъэщIакъым. 
Блэм и шынэр щхьэщыкIа нэужь, лIым къыжреIэ: 
- Уа делэжь! Хэдэ иджы, уи гура хьэмэрэ уи тхьэмщIыгъу-

ра сызэуэнур? Иджыпсту узукIынущ! 
- Уи тхьэрыIуэр-щэ? Уи зэран къызумыгъэкIыну псалъэ 

къызэптатэкъэ?
- Уэ нэхърэ нэхъ делэ иджыри къэс сыхуэзакъым! Сэрэ 

уэ укъызытехъукIа цIыху псоми я адэ Iэдэмрэ дызэрызэ-
бийр щхьэ пщыгъупщэжа? ФIы къысхуэпщIэ зэрымыхъу-
нур пщIэртэкъэ? 

- Мо бгым сынэсыху пIалъэ къызэти, жэуап уэстынщ. 
ЛIыр бгым нэса нэужь, андез ищтэщ, нэмэз ищIри, 

Алыхьым елъэIуащ: 
- Уа си Тхьэ! Мы блэм сыкъегъэл! 
Абы и духьэр къипсэлъын иухатэкъым мэ дахэ къызыкIэрих 

цIыху гуэр къыбгъэдыхьэу тхьэмпэ удзыфэ къыщыхуиши-
ям, ар игъэныщкIуну къыжриIэу. 

ЛIым тхьэмпэр игъэныщкIуа нэужь, куэд дэмыкIыу блэр 
Iыхьэ-Iыхьэурэ къыдэхыжын щIидзащ. Апхуэдэу Алыхьта-
лэм фIыуэ илъэгъуа цIыхур къригъэлащ. 

- Ухэт уэ? - еупщIащ цIыху къабзэр тхьэмпэр къэзыхьа 
щIалэм. 

- Сэ сыпсапэщ, еплIанэ уафэм сыкъикIауэ, - къыжриIащ. 
- Алыхьым лъэIукIэ зыщыхуэбгъазэм, ебланэ уафэм тес 
мелыIычхэр зэщIэвууащ: «Уа ди Тхьэ! Уи пщылIыр къегъэл!» 
Алыхьым и унафэкIэ сэ Жэнэтым псынщIэу сынэсщ, Тубэ 
жыгым и зы тхьэмпэ къыпысчри къыпхуэсхьащ. ДяпэкIи 
фIы пщIэн щумыгъэт. Ар зыхуэпщIам щыгъупщэжми, 
фIыщIэншагъэ дэплъагъуми, псапэ пщIар Алыхьталэм деж 
щыкIуэдынукъым. 

Мы хъыбарым «ФIы щIэи, псым хэдзэ» адыгэ пса-
лъэжьыр уигу къегъэкIыж. Ауэ куэдым ящIэркъым а пса-
лъэжьыр зэрынэхъ кIыхьыр, ар иджыри тыркубзэм хэтщ, 
зымащIэкIэ адыгэбзэм къыщхьэщыкIыу: «ФIы щIэи, хым 
хэдзэ: бдзэжьейм къыгурымыIуэми, Алыхьым къы-
гурыIуэнщ». 

УпщIэ: «АдыгэбзэкIэ зэрадзэкIа КъурIэнымкIэ ду - 
нейм ехыжам ухуеджэ хъуну, абыкIэ кхъэдэкI пщIы 
 хъуну?»

ФIыщIэ худощI упщIэм и жэуапыр къыдэзыта устаз 
Гуащокъуэ Абдулбакъий: 

- Дунейм ехыжа цIыхум кIэлъыпщIэ-кIэлъыблэжь-      
хэр псори: къурIэнаджэри, хуэбгуэшхэри, бгъашхэри, 
жэназы тепщIэри... дэтхэнэ IуэхуфIри зищIысыжыр, и 
купщIэм и купщIэжыр духьэ хуэщIыныгъэращ. А къед-
бжэкIахэр псори Тхьэ елъэIуным, духьэм и зы лIэу-         
жьыгъуэу абы хуэкIуэжу аращи, мы къедбжэкIахэм            
язу, абыхэм ещхьу «уэ уи бзэм къигъэзэгъа КъурIэн 
зэдзэкIыгъэм укъеджэу, дунейм ехыжам Тхьэ ухуе-
лъэIуж хъуну?» жыпIэмэ, хъунущ, зыри ягъэ хэлъкъым, 
мыхъунуи щыткъым. А IэмалитIым (хьэрыпыбзэкIэ е 
адыгэбзэкIэ ухуеджэным) дэтхэнэр нэхъыфI, дэтхэнэр 
нэхъ  къабыл, дэтхэнэр нэхъ псапэ жыпIэмэ, абы и           
жэуапыр мырагъэнущ: «Дэтхэнэ Iуэхур нэхъ псэ къаб-
зэкIэ, нэхъ щэн къабзэкIэ блэжьами, мис а Iуэхугъуэр 
нэхъ къабылщ икIи нэхъ псапэщ». НэгъуэщIу жыпIэмэ, 
блэжь лэжьыгъэракъым псапэри къабылри къызыхэ-
кIыр, ар зэрыблэжь щэнращ, гу къабзагъэращ. 

Губгъуэ лэжьыгъэхэм
йоужьэрэкI

Дунейр хуабэ зэрыхъужу республикэм и 
мэкъумэшыщIэхэр гъатхасэ лэжьыгъэхэм 
пэрыхьэжащ. Къэбэрдей-Балъкъэрым и 
щIыналъэ администрацэхэм Мэкъумэш-
промышленнэ комплексымкIэ я управле-
нэхэм къызэратамкIэ, нобэкIэ гъавэр тра-
щIащ гектар мини 118-м, абы щыщу гектар 
мин 75-р нартыхум хухахащ.

АПХУЭДЭУИ мэкъумэшыщIэхэр щоу-
жьэрэкI хьэцэпэцэр, сэхураныр, кIэртIофыр, 
хадэхэкIхэр хэщIэн лэжьыгъэхэми. Абыхэм 
къадэкIуэу, бжьыхьэсэм йогугъу, пхъэщ-
хьэмыщхьэ жыгхэр ягъэкъабзэ икIи IэщIа-
гъэлIхэм къызэрыхагъэщымкIэ, щыIэ          
мэ къумэш-техникэ мардэмрэ пIалъэмрэ те-
ту лэжьыгъэхэр ирагъэкIуэкI. 

КИФЩI-м щыяпэщ
КъБР-м ПромышленностымкIэ, энерге-

тикэмрэ сатумкIэ и министерствэм иджы-
благъэ къызэритамкIэ, 2025 гъэм и щIы-

Къурмэн хьидыр къоблагъэ

Ныбжьэгъугъэ 
пэжым и щыхьэт

- Хэт мы мэлхэр зейр? - 
жеIэри къоупщI. 

- Алыхьым ейщ, ауэ иджып-
стукIэ сэ сакIэлъоплъ. 

- Языхэз къызэщэ. 
- Алыхьым и цIэр къиIуи, 

хъушэм и Iыхьэ щанэр ууейщ. 
- Суббухьун, къуддусун, рэб-

буль мэлаIикэти уэррухь. 
Ибрэхьим мэлхэм я Iыхьэ 

щанэр абы иритри, жриIащ: 
 - Иджыри зэ Алыхьым и 

цIэр къиIуи, етIуанэ Iыхьэ 
щанэри къащтэ! 

- Суббухьун, къуддусун, рэб-
буль мэлаIикэти уэррухь.

 ЕтIуанэ Iыхьэ щанэри ири-
та нэужь, Ибрэхьим жеIэ: 

- Иджыри зэ Алыхьталэм и 
цIэр къиIуи, мэл псори, мэ-
лыхъуэ хэри, ахэр зыхъумэ 
хьэхэри ууейщ. 

- Суббухьун, къуддусун, 
 рэб  буль мэлаIикэти уэ ррухь, - 
жиIащ аргуэру цIыху су рэ тым 
ит ДжэбрэIил-ме лы Iы чым. 

- ЕплIанэу Алыхьталэм и 
цIэр къиIуэжи, уи пщылI сы-
хъунщ! - увыIэркъым Ибрэ-
хьим лъапIэри. 

Абдежым Алыхьталэр 
Джэб рэIил къеупщIащ: 

- Уа ДжэбрэIил! Дауэ къып-
щы хъуа Си ныбжьэгъур? 

- Уа ди Тхьэ! Уи ныбжьэ гъур 
пщылIыфI дыдэщ!

АпщIондэху Ибрэхьим 
мэлыхъуэхэм яжреIэ: 

- Мэлхэр иджы фызейм и 
ужьым иту ефхужьэ. 

- Сэ зыуи сщIынукъым ахэр! 
- жиIэщ ДжэбрэIили, Ибрэ-
хьим зыкъригъэцIыхуащ. Ар-
щхьэкIэ мыдрейм: 

 - Сэ Алыхьым сриныб жьэгъу-
щи, зыгуэрым естар къе Iыс-
хыжыркъым, - къыж риIащ. 

Абдежым Алыхьталэм 
Ибрэхьим уэхьий къыхуи-
гъэкIуащ: 

- Мэлхэр щэ, ахъшэ къы-
щIэ кIамкIэ щIырэ унэрэ къэ-
щэ хуи, щIэин псапэу ты. 

Ибрэхьим мэлхэр ищэри, 
къыпэкIуа мылъкур щIэин 
псапэу итащ. Иджы Ибрэхьим 
лъапIэм и кхъащхьэм екIуа-
лIэхэм ирагъэшх псори а мэл-
хэм къыщIэкIа ахъшэм къы-
хахыу аращ. 

Муслъымэнхэм я
дин IуэхущIапIэм 

и хъыбархэр

Псапэр кIуэдынукъым

Щэн къабзэкIэ блэжьыр шылэм - гъатхэпэм Къэбэрдей-Балъкъэ-
рым и промышленнэ индексыр нэгъабэ и 
апхуэдэ пIалъэм щыIа бжыгъэхэм елъы-
тауэ проценти 107,2-рэ хъуащ, продукцэхэр 
къыщIэзыгъэкIхэм, абыхэм елэжь Iэна-
тIэхэм проценти 109,2-кIэ хагъэхъуащ.

КЪАПЩЫТЭЖ пIалъэм къриубыдэу 
промышленнэ индексымкIэ Кавказ Ищ-
хъэрэм и щIыналъэхэм хэхъуэу къагъэлъэ-
гъуам и куэдагъымкIэ ди республикэм япэ 
увыпIэр КИФЩI-м щиIыгъщ. ЕтIуанэр Ин-
гушырщ - проценти 106,4-рэ иIэу, ещанэр 
Шэ шэнырщ - проценти 103,2-рэ. 

Мыдрейуэ, а пIалъэм хуэзэу республикэм 
и экономикэм и IэнатIэхэм я индексхэр 
щхьэхуэу къэдгъэлъагъуэмэ, щIыуэпс 
 хъугъуэфIыгъуэхэр къыщIэзых IэнатIэхэм я 
индексыр проценти 110-рэ, электрокъарукIэ, 
газкIэ, хуабэкIэ къызэзыгъэпэщ, хьэуар зы-
гъэкъабзэ IэнатIэхэм - процент 95,8-кIэ, 
псыр яхуэзыутIыпщхэм, къагъэсэбэпар 
Iузышхэм, кIэрыхубжьэрыхухэр зэщIэзыкъуэ-
хэм, уэрамхэр, пщIантIэхэр зыгъэкъабзэхэм, 
зэлъыIузыххэм процент 11,9-рэ хъуахэщ. 

ХЬЭЩЫКЪУЕЙ  Олег. 

ХЪУЭСТХЭ я унагъуэр зыхэбэкъуа а ма-
хуэр къызэрыгуэкIт. Гъатхэпэ дахэти, дунейм 
и щIэрэщIэгъуэт. КъэкIыгъи, удзыпи, псэущ-
хьи, цIыхущхьи - а нэр зыгъэгуфIэ дахагъэм 
псэкIэ зыхагъапскIэрт. ЛIэныгъи, гузэвэ гъуи, 
гуныкъуэгъуи мы дунеишхуэм щымыIэж 
хуэдэт. АрщхьэкIэ… Псори Алыхь Iэмырщ, 
абы пэлъэщыфаи щыIэкъым. Зэрихабзэу, а 
ма хуэм и пщэдджыжьыпэм Анатолэ жьыуэ 
тэджащ. Уней лъапсэ ущыдэскIэ къалэныр 
мащIэ? Ахэр псори зэфIихри, зэманыр нэс-
ри лэжьапIэм дэкIащ. Ар и IэщIагъэкIэ су-
рэ тыщIт, зэфIэкI зыбгъэдэлъ сабийхэри абы 
хуи гъасэрт. Хуигъасэрт и псэр, и гур хилъ-
хьэу. ЗэрыжыпIэнкIэ, зи IэщIагъэр Iыхьэ 
лейм икIауэ фIыуэ зылъагъу сурэтыщI Iэзэт. 
Псэуху хъуэпсапIэ мыухыжу иIат Тэрч къа-
лэм художественнэ еджапIэ щхьэхуэ къы-
щызэIуахыныр. Абы папщIэ и гуащIи, и къа-
руи щысхьатэкъым, япэщIыкIэ щэнхабзэм-
кIэ уардэунэм, иужькIэ сабий зэчиифIэхэр 
зэ кIуалIэ центрым щылэжьащ. Анатолэ са-
бийхэр фIыуэ илъагъурт, щабэу, хуэму 
фIэкIа и макъ дэшеяуи зэи епсалъэртэ-
къым. Арати, езы цIыкIухэри псэкIэ къы пэ-
джэжырт, яфIэфIуи и деж къакIуэхэрт. Езы 
Анатолэ цIыху хьэлэмэтт, гъэщIэгъуэнт, куэд-
ми хищIыкIырт. Ар пэжыжьэт пагагъми, 
зыхэIэтыкIыныгъэми, мылъку лей къэугъуеин-
ми. Абы и псэр хэлът и IэщIагъэм, и гъэсэн 
цIы кIухэм, и унагъуэ дахэм. Алыхьым къри-
та псомкIи арэзыуэ дунейм тетт.

НтIэ лэжьапIэ нэужьым и унэ екIуэлIэжащ, 
и Iуэхуи яужь ихьэжащ. Хэт и гугъэнт а жэ-
щыр иужьрейуэ абы къыхущIэкIыну? Жэщы-
кум къызэIыхьэри, пщэдджыжьыпэм и псэр 
хэкIащ. Ар зыри зыпэмыплъат. «Ар дауэ, 
арат-тIэ псори зэрыхъур?» - хузэгъэзахуэр-
тэкъым Эммэ, зеиншэ хъуа бынищри анэм 
дэгуIэрт. Апхуэдэ щхьэгъусэ, адэ пIэ щIэ-
кIыныр гузэвэгъуэ тIуащIэт. «Нобэр къыздэ-
сым зы махуи дэкIыркъым си щхьэгъусэр 
си гупсысэм хэмыту, - жеIэ Эммэ. - ГъащIэ 
щы хъукIэ, сыт хуэдиз къалэн къыпщищIрэ 
- абыхэм сащеувалIэкIэ япэу си щхьэгъусэм 
и нэмкIэщ сызэреплъыр. Псэужамэ, иджы 
мыпхуэдэу хъунт ар зэрызэфIихынур жыс - 
Iэ у  рэ сыпэрохьэ. Ар ящыщт езым и гуп-
сысэкIэрэ и Iуэху еплъыкIэрэ зиIэжхэм. Мис 
ар унагъуэм къытхуигъэнащи, ди гъуазэу 
допсэу. Зэманым псори игъэхъужу жаIэ, пэ-
жуи къыщIэкIынщ, ауэ зыри пщыгъупщэр-
къым...».

Толэ езыр егъэлеяуэ цIыху гу пцIанэт, 
зытемыгузэвыхьрэ зэримыгъэзахуэрэ 
щыIэтэкъым. Ар фэрыщIуи нэпцIуи пхущыты-
нутэкъым - благъэ-Iыхьлыуи, ныбжьэгъу-
жэрэгъууи, ауэ сытми и цIыхугъэуи щрет, 
абыхэм ящыщу зыгуэрым и Iуэху хуэ мы-
кIуэмэ, дэIэпыкъунут икIи хузэфIэкIымкIэ 
 зы щIи гъэкъуэнут. И унагъуэми апхуэдэу 
 хущытт ар - ятеубгъуат, си псэр нэхъапэщ 
жи мыIэу абыхэм я гъащIэмкIэ псэурт. Хэти 
зыхищIыкIыфырт Толэ: и анэри, и анэкъилъ-
хухэри, и адэм и фэеплъ нэхури сакъыу 
ихъу мэрт, абы хуэфащэу зэрыпсэунми яужь 
итт. Хуэдабзэу къыдэлажьэхэми, и IэщIа-
гъэм хуригъаджэ сабийхэми, я адэ-анэхэми 
я псэм дыхьэрт. Iыхьэ лейм икIауэ и гъэ-
сэнхэм яхуэгуапэт, дахэу епсалъэрт, къы-
зэрыдихьэхыным пылъу зыгуэрхэмкIи игъэгу-
фIэфырт. Зы махуи мысымэджауэ а цIыху 
щыпкъэр зэуэзэпсэу дунейм щехыжам, ап-
хуэдизу абыхэм къащIытехьэлъари арат.

Хъуэст Анатолэ унагъуэ насыпым и закъуэ-
тэкъым къызыхуигъэщIар. СурэтыщIхэр ад-
рейхэм ещхькъым - абыхэм дунейри гъащIэри 
нэгъуэщI зыгуэрущ зэралъагъури зэрызыха-
щIэри. КъызэрыгуэкI цIыхум и нэм къи-
мыубыд куэд зыхэплъэм къыхалъагъукIыф 
абыхэм. Мы лIым и нэгум дунейр щIэщыгъуэу, 
плъыфэбэу, дахащэу дапщэщи щIэтт икIи и 
IэрыщI сурэтхэм, псэ яхэту фIэкIа умыщIэ-
ну, а псор къыщигъэлъэгъуэжыфырт. Дэтхэ-
нэ зы сурэтыщIми хуэдэу абы и нэхэр гъа-
щIэм хуэжант, хуэнабдзэгубдзаплъэт. А 
псом къищынэмыщIа, апхуэдизкIэ ады гэп-
сэти, и лъэпкъ мащIэм и тхыдэми, и лите-
ратурэми, и усыгъэми фIы дыдэу щыгъуа-
зэт, анэдэлъхубзэри екIуу игъэшэрыуэрт. 
Сы тыт-тIэ а псом кърикIуэжыр? Бгъэдэлъ 
щIэ ныгъэм и IэщIагъэр хилъхьэжырти, псэр 
къулей зыщI икIи зыIэт сурэт телъыджэхэр 
ищIыфырт. Пэжым и IэщакIуэти, абы 
зэрыпхутекIын щыIэтэкъым, икъукIэ цIыху 
Iэсэт, сабырт, тэмакъкIыхьт, хьэлыфIэт икIи 

Иджыблагъэ къытIэрыхьащ Тэрч къалэм дэс нэхъыжьыфI Ащхъуэт Влади-
мир и тхыгъэ. Абы щыщщ адэкIэ щыгъуазэ фызыхуэтщIынур:

«АдыгэбзэкIэ къыдэвгъэкI газетыр фIыуэ солъагъу, си ныбжьэгъу пэжу 
къызолъытэ, 1957 гъэ лъандэрэ сфIэфIу соджэ. Си гуапэ хъунт ди районым 
къыщыдэкI «Терек» газетым «Тэрч и макъ» и адыгэ напэкIуэцIым къыте-
хуэхэр зыгъэхьэзыр журналист Iэзэ ЗэрамыщIэ Маринэ и IэдакъэщIэкIхэм 
ящыщ фи газетми къытревгъэдзамэ. 

Езы Маринэ и гугъу тщIымэ, ар зи Iэзагъэм зэпымыууэ хэзыгъахъуэ цIыху 
Iэсэщ, гъэсэныгъэшхуэ зыбгъэдэлъщ, щытхэкIэ зи яужь итыр къэхъукъа-
щIэхэр нэIурыту, хэIэтыкIауэ къетхэкIыжыныракъым, атIэ зытепсэлъыхь 
цIыхухэм я дуней тетыкIэр, я IуэхущIафэр къызыпкърыкIыж я хьэл-щэн да-
хэр, я гурыгъу-гурыщIэхэр узэщIауэ, пэжу, газетеджэхэм къабыл ящыхъуу 
къэгъэлъэгъуэнырщ.

Маринэ и тхыгъэхэм хэлъ гупсысэ нэхъыщхьэхэм ящыщщ нэхъыжьым пщIэ 
хуэщIын, цIыхум и щIыхьыр Iэтын, бзылъхугъэр лъытэн, быным гъэсэныгъэ 
тэмэм ябгъэдэлъхьэн, укIытэр, гулъытэр япэ игъэщын зэрыхуейр». 

 Владимир зыкъызэрытхуигъэзам ипкъ иткIэ нобэ фи пащхьэ идолъхьэ 
Маринэ и IэдакъэщIэкIхэм ящыщ зы. 

Псэ къабзэт, цIыхуфIт, сурэтыщI Iэзэт

фIэрафIэт. Абы хэлътэкъым зы жьгъеягъи, 
цIыхур зыгъэпуд фэрыщIагъи, псэ нэщIагъ 
гуэри. 

ГъащIэ… Iупэм телъ мы псалъэ кIэщI 
цIыкIум сыту куэд къызэщIиубыдэрэ! Хыш-
хуэм хуэбгъэдэну абрагъуэу, мо уафэм 
ещхьу лъагэу, имыухыж гъуэгуанэу ар кIыхь 
Iейуэ пфIощI. Апхуэдэущ ар цIыхухэм къы-
зэ рытщыхъур. Iэджэми дыщоплъэ. Ауэ 
щыхъу кIи напIэдэхьеигъуэщ - нэр темыпыIэу 
блолъэтри йожьэж. Уахътыр къэсамэ, ар 
къызэтезыгъэувыIэн щыIэкъым. Абы ищIэр-
къым «си бын ныкъуэхъути, Iэджэхэм иджы-
ри сыхунэсатэкъыми» жыхуэпIэхэр. Аращ и 
хабзэр ди щхьэщыгум итми, зэригъэувам 
хуэдэу псори къохъу. Дауи, хьэлъэщ, уигу-
ми къоIэ цIыхуфIхэр, щэджащэхэр, зи псэу-
гъуэхэр ажалым щыпхичым деж. ЦIыхухэм 
къыдгурымыIуэу а псом зы щэху гуэр щIэлъу 
къыщIэкIынщ. Къэнэжыращи, а пIэщIичам 
къыпхуигъэнахэмкIэ упсэууэ уожьэж. Уопсэу, 
и фэеплъым ухуэпэжу, и псэр арэзы зэ рып-
щIыным упылъу, бын къэнар лъагъуэ пэж 
зэрытепшэным ухущIэкъуу. Мис апхуэдэущ 
абы лъандэрэ Эммэ зэрыпсэури. Апхуэдэт 
Толэ - узэдэIуэн цIыхут, абы ищIар унафэт, 
зи псалъэм тебгъуэтэж адыгэлI нэст.

Зи унагъуэ насыпыр зэфIэува цIыхум хуэ-
дэу ехъулIа мы дунеижьым щыгъуэты-        
гъуафIэкъым. Уи псэр зыдэтынш цIыху 
Алыхьым Iэпэгъу пхуищIыныр ар сыту 
насыпышхуэ! ИкIи а насыпым и бгъуагъ-кIэ-
щIагъым цIыхур зэрыщымыгъуазэри сыту 
фIыт, арыншамэ псэуфынтэкъыми. Зэман-
кIэ мащIэ дыдэт Толэрэ Эммэрэ къызэда-
гъэщIэну къахуиухар - пщIыхь IэфIым ещхьу 
блэлъэтри гъадэщIыдэм хэшыпсэжащ.

Ауэ и щхьэгъусэфIым дрихьэкIа а зэман 
тIэкIури мы бзылъхугъэм дежкIэ тыгъэ лъа-
пIэщ. Аращ нобэми къару къезыту гъащIэм 
хэ зыгъэтри, лъэпощхьэпохэм пэзыгъэлъэщ-
ри. Абы дилъэгъуа IэфIагъырщ,  гу а  пагъэрщ, 
псэ къабзагъэрщ ди нобэм къэзыхьэсари. 
Унагъуэмрэ лэжьыгъэмрэ зи гъащIэу псэуа 
Толэ и бынищри - Андзор, Анджелэ, Мурат 
- Тхьэм и фIыщIэщи, къэ зылъ хуам хуэфа-
щэу къэхъуащ. Иджы дэтхэнэри унагъуэ     
хъужауэ мэпсэу. 

Хъуэст Анатолэ и дуней гъащIэр зэриухрэ 
блэкIащ зэманыфI. ЗэрыжаIэу, алъандэрэ 
псы куэди ежэхащ, дунейми, гъащIэми, 
цIыхухэми къыпхуэмыцIыхужыну захъуэжащ. 
Ауэ цIыхуфI и цIэр кIуэдыркъым щIэх. КIуэ-
дыркъым фIым и IэщакIуэу, пэжыр и гъуа-
зэу, и цIыхугъэр лъагэу, хабзэкIэ узытемыкIуэ-
ну щыпсэуам деж. Апхуэдэщ Толэ

… Мэпсэу нобэ Хъуэст Анатолэ къыщIэна 
и унагъуэр, гу зыщимыхуа и унагъуэ дахэр. 
ЛIэным и пэ къихуэу къащэхуу зыдэтIысхьа 
лъапсэм щопсэу, и жьэгури маблэ. Абы гу-
фIэжу къыдохьэж бынхэр, къуэрылъху-пхъу-
рылъху цIыкIухэр. А цIыкIухэм я дадэр 
ямылъэгъуами, ящIэ цIыху пэжу, куэдым я 
гъащIэм лъэужь дахэ къыщызынауэ ар ду-
нейм зэрытетар икIи  абы и фэеплъ нэхум 
хуэфащэу зэрыпсэуным  хущIэкъуу къ-
отэджхэри, Анатолэ и цIэр уахътыншэ зэры-
хъуар шэчыншэщ. 

Зыгъэхьэзырар
АСЛЪЭН  Каринэщ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Урысей Федерацэм футболымкIэ и етIуанэ лигэм и «Б» дивизионым и 
Япэ гупым зэхьэзэхуэр зэрыщекIуэкIыр 

Командэхэр

1.
2.
3.
4.
5.
6.
7.
8.
9.
10.
11.
12.
13.
14.

«Победа» 
«Кубань Холдинг»  
 «Ростов-2» 
«Динамо Ставрополь»
«Сочи-2» 
«Легион»  
«Рубин»   
«Севастополь»   
 «Нарт»
«Дружба»   
«Астрахань»  
«Спартак-Налшык»  
«Ангушт» 
«Динамо-2»

Дызы дэплъеин
ди куэдщ адыгэм!

ШАГЪЫРБЕЙ
Елдар:

«Спартак-Налшык» (Нал-
шык) - «Астрахань» (Астра-
хань) - 0:2 (0:1). Налшык. 
«Спартак» республикэ ста-
дион. Накъыгъэм и 24-м. 
ЦIыху 250-рэ еплъащ. 

Судьяхэр: Шипков (Бело-
реченск), Багдасаров (Вла-
дикавказ), Соколов (Ставро-
поль). 

«Спартак-Налшык»: Къу-
мыкъу, Къардэн, Хизриев, 
Пириев (Чичбэ, 58), Гъуэгузо-
къуэ, Блий, КIэдыкIуей, Да-
лиев (Мусаев М., 46), Мэшы-
къуэ (Хьэшыр, 46), Лысенкэ 
(Шэрджэс, 63), ЛIуп (Лу, 71).

«Астрахань»: Красильни-
ков, Владимиров, Седов, Аб-
залиев, Мусаев, Шаталов, 
Малыш (Болонин, 75), Мас-
ленников, Золоторенкэ, Мас-
суренкэ (Карпов, 71), Пачо 
(Предеус, 82).

Топхэр дагъэкIащ: Пачо, 
45+3-пенальтикIэ (0:1). Боло-
нин, 86-пенальтикIэ (0:2).

Дагъуэ къыхуащIащ: 
Къар дэным, Седовым, Хиз-
риевым. 

МЭЛЫЖЬЫХЬЫМ и 13-м 
щыIа Урысей Федерацэм 
футболымкIэ и етIуанэ лигэм 
и «Б» дивизионым и Япэ 
гупым щекIуэкI зэхьэзэхуэм и 
етхуанэ джэгугъуэм иужьу 
щытекIуа «Спартак-Налшы-
кымрэ» «Астрахань»-мрэ я 
командэхэр щэбэт кIуам Къэ-
бэрдей-Балъкъэрым и къа-
лащхьэм щызэIущIат. Абы 
лъандэрэ блэкIа мазэрэ ны-
къуэм зэхэта джэгугъуитхум 
мыхэр зыми щыпэлъэщатэ-
къым икIи налшыкдэсхэм я 
тренер нэхъыщхьэр яхъуэ-
жын хуей хъуащ, апхуэдэ 
щIыкIэкIэ гупым жыджэрагъ 
гуэр халъхьэн я гугъэу. Тхьэ-
махуэ ипэкIэ Ингушым щра-
гъэкIуэкIам жэуап къыдита-
тэкъым ар къазэрехъулIа 
щIыкIэм, ди щIалэхэмрэ хэ-
гъэрейхэмрэ къагъэлъэгъуа 
щIагъуи щымыIэу, топи зым 
адрейм худимыгъэкIыфауэ 
зэбгъэдэкIыжати. КъыкIэ-
лъы  кIуэр «Спартак-Налшы-
кым» иужьыж къит «Ас-
трахань»-рат. Аргуэрри ха-
мыгъэщIэфмэ, ди щIалэхэм 
я Iуэхур хэплъэгъуэ дыдэу 
арат.

Къэхъуахэр фIы дыдэу 
 къагурыIуэу лъэныкъуитIми 
джэгур ирагъэжьащ. Хэгъэ-
рейхэм сыт щыгъуи зэрахаб-
зэм хуэдэу, налшыкдэсхэм 
занщIэу къаруушхуэкIэ еб-
гъэрыкIуэныгъэхэр ирагъэ-
жьащ. Дауи, абы пэплъэрт 
Астрахань къикIахэр икIи япэ 
дакъикъэхэм сакъыу захъу-
мэжащ. 

Зэманыр кIуэрт, арщхьэкIэ 
«Спартак-Налшыкым» зы-
къызэрызэкъуих щыIэтэ-
къым. Астрахань къикIахэм 
абы  тегушхуэныгъэ къахи-
лъхьащ икIи езыхэр ипэкIэ 
кIуатэу  хуежьащ - къагуры-
Iуащ хэгъэ рейхэм уащIыщы-
шынэн зэрабгъэдэмылъыр. 
Ар наIуэ къищIащ джэгум и 
екIуэ кIыкIэм. 

Командэхэм загъэпсэхуну 
загъэхьэзырт хьэщIэхэм я еб-

гъэрыкIуэныгъэхэм ящыщ 
зым пэмылъэщу ди гъуа-
щхьэхъумэхэм футбол хаб-
зэр я гъуэм пэмыжыжьэу 
къы щызэпаудам. Пенальти! 
Ар «Астрахань»-м и гъуа щ-
хьауэ Пачо Iэзэу игъэзэ щIащ 
икIи я гупыр япэ иригъэщауэ 
лъэныкъуэхэр икIащ.

Джэгум и етIуанэ Iыхьэм 
зэрыщIидзэжу «Спартак-
Нал шыкым» Iуэхур игъэзэ-
кIуэжыну зричыну дыщыгу-
гъат. Абы папщIэ тренер нэ-
хъыщхьэм и къалэнхэр зы-
гъэзащIэ Емкъуж Мурат 
гъуащхьауэхэу Хьэшыр 
Аланрэ Мусаев Магомедрэ 
зэIущIэм занщIэу къыхи-
гъэхьащ Мэшыкъуэ Хьэчим-
рэ Далиев Данирэ я пIэкIэ, 
иужькIи нэгъуэщI щIалэ щIэ-
хэр къригъэхьащ. АрщхьэкIэ 
республикэм и нобэрей ди 
командэ нэхъыфIым апхуэдэ 
зэфIэкIи бгъэдэмылъу къы-
щIэкIащ. Хъунт, къапэщIэтыр 
гуп лъэрызехьэ гуэру щы-
тамэ. Фигу къэдгъэкIыжын-
щи, мыгъэрей зэхьэзэхуэм 
зэрыщIидзэрэ астрахандэс-
хэр зэ закъуэ текIуэфауэ 
аращ. Абы щыгъуэми ха-
гъэщIар зыми пэмылъэщу 
иужь дыдэу увыпIэм щыт Мэ-
хъэчкъалэ и «Дмнамо-2»-
ращ.

«Спартак -На лшыкым» 
бжы гъэр зэхуэдэ ищIыжын 
дэнэ къэна, етIуанэ топри 

джэгум и кIэухым къыхуда-
гъэкIащ. Аргуэру ди гъуа-
щхьэ хъумэхэм, иджы Чичбэ, 
футбол хабзэр я гъуэм пэ мы-
жыжьэу къызэпаудащ икIи 
метр пщыкIузым и деж щыту 
хьэщIэхэм я ефIэкIыныгъэр 
2:0-м хуагъэкIуащ. Апхуэдэ 
щыкIэкIэ «Астра хань»-м етIуа-
нэ текIуэныгъэр зэхьэзэхуэм 
щызэIэригъэ хьащ. Иджы ари 
ди япэ къыщищащ турнир 
таблицэм. Дяужь къитыжыр 
командитI къудейщ.

Щыгъуазэ фыхуэтщIынщ 
Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
вэсэмахуэ щекIуэкIа зэIущIэ 
псоми къарикIуа бжыгъэхэм: 
«Победа» (Хасавюрт) - «Ку-
бань Холдинг» (Павловскэ) - 
1:0, «Нарт» (Черкесск) - «Ди-
намо-2» (Мэхъэчкъалэ) - 3:0, 
«Дружба» (Мейкъуапэ) - 
«Динамо Ставрополь» 
(Ставрополь) - 2:2, «Легион» 
(Мэхъэчкъалэ) -  «Ангушт» 
(Нэзрэн) - 1:0, «Сочи-2» 
(Сочэ) - «Рубин» (Ялтэ) - 0:1, 
«Севастополь» (Севасто-
поль) - «Ростов-2» (Дон Iус 
Ростов) - 2:2. 

Накъыгъэм и 31-м къыкIэ-
лъыкIуэ джэгугъуэр зэхэты-
нущ. А махуэм «Спартак-
Налшыкыр» Кърымым щыIу-
щIэнущ Ялтэ и «Рубин»-м. 

ХЬЭТАУ  Ислъам.

Сабийхэм папщIэ къыдагъэкI тхылъхэр сыт хуэдэу 
зэрыщытыпхъэр? Сэ сызэреплъымкIэ, псом япэу 
абы и теплъэм удихьэхыу, къызэгуэпхамэ, гъэщIэ-
гъуэн ар пщызыщIын и напэкIуэцIхэм щыплъагъуу 
щытын хуейщ. Ар дауэ жыпIэмэ, плъыфабэу, сурэт-
хэмкIэ къулейуэ! Апхуэдэм сабийр димыхьэхынкIэ 
Iэмал иIэкъым икIи а сурэт щхъуэкIэплъыкIэхэм 
ирашэжьэнурэ а тхылъым итыр къызэрищIэным 
иужь итынущ.

ЗИ ГУГЪУ тщIым хуэдэщ «Адыгэ псалъэ» газетым и 
лэжьакIуэ Бицу Жаннэ иджыблагъэ къыдигъэкIа 
«ЦIыкIу хэм папщIэ псалъэзэблэдз» тхылъыр. И фIэ-
щыгъэми къызэрыбжиIэщи, къыдэкIыгъуэм щызэхуэ-
хьэсащ унэтIыныгъэ зыбжанэ къызэщIэзыубыдэ пса-
лъэзэблэдзхэр. Абы къыщыхьащ къуалэбзухэм, псэу-
щхьэхэм, хадэхэкIхэм, пхъэщхьэмыщхьэхэм, хьэп щ-
хупщ хэм ятеухуахэр. Щхьэхуэу итщ къуажэхьу зэхэлъ, 
ар лъабжьэ зыхуэхъуа псалъэзэблэдзхэр. ГъэщIэгъуэ-
ну зэхэгъэуващ псалъэ пычыгъуэ щхьэхуэхэмкIэ зэхэт-
хэри. Дэтхэнэ зыми сурэт щхъуэкIэплъыкIэхэр и гъусэ-
щи, ар къэщIэным щIэщыгъуагъ хелъхьэ икIи сабийр 
димыхьэхынкIэ Iэмал щыIэкъым.

Мы тхылъыр икъукIэ щхьэпэщ сабийхэм я къэухьым 
зиужьынымкIэ, псалъэщIэ къащIэнымкIэ, дыкъэзыу-
хъуреихь дунейм нэхъ тыншу хэгъуэзэнымкIэ. Къыдэ-
кIыгъуэр цIыкIухэм уарихуэупсэну зихуэдэ щымыIэ ты-
гъэщ. КъищынэмыщIауэ, и анэдэлъхубзэкIэ сабийр 
фIыуэ гупсысэу егъэсэнымкIэ, псалъэщIэхэр къищIэ-
нымкIэ егъэджакIуэхэми адэ-анэхэми я дэIэпыкъуэгъу 
хъарзынэ хъунущ. 

Бицу Жаннэ псалъэзэблэдзхэр илъэс зыбжанэ хъуа-
уэ зэхегъэувэ. «Адыгэ псалъэм» и щIэджыкIакIуэхэр 
абы щыгъуазэщ: ахэр газетым и «Малъхъэдис», 
«ЦIыкIу раш» напэкIуэцIхэм къытохуэ. Дыщогугъ ди 
лэжьэгъум иригъэжьа Iуэху дахэм адэкIи къыпищэну, 
адыгэ сабийхэм яхуэщхьэпэн мыпхуэдэ къыдэкIыгъуэ 
къэщIэгъуэнхэмкIэ адэкIи лъэпкъым хуэупсэну.

Тхылъыр къыдэкIынымкIэ дэIэпыкъуэгъу хъуащ 
 КъБР-м и коллекционерхэм я зэгухьэныгъэм хэт Тхьэ-
къуахъуэ Iэуес.

ЩХЬЭЩЭМЫЩI  Изэ.

Америкэ жыжьэм къи-
кIыу хъыбар гуапэ 
иджыблагъэ къытIэры-
хьащ. Къэбэрдей- Балъ -
къэрым щыщ бзылъху-
гъэ, дуней псом щы цIэ-
рыIуэ альпинисткэ  Пекъу 
Алинэ Америкэ Ищ-
хъэрэм щыIэ, США-м и 
Аляскэ штатым хиубыдэ, 
Денали къурш нэхъ лъагэ 
дыдэм и щыгум дэкIащ. 
Хэзы щIыкIхэм зэрыжа-
IэмкIэ, метр 6190-рэ зи лъагагъ бгы задэм удэкIыныр Эве-
рестым хуагъадэ и гугъуагъкIэ. 

КЪУРШЫМ къехыжа нэужь журналистхэм Алинэ яжриIащ, 
бгым щыдэкIым щыгъуэ дунейм и щIыIагъым градус 35-рэ 
зэриIыгъар икIи абы кIэрыщIауэ щыта Iэжьэ хьэлъэм джа-
бэм удэкIыныр нэхъ гугъуж зэрищIар. Ауэ, дауэ хъуми, 
къыпэщылъа къалэныр игъэзэщIа нэужь, щIыIэ гуащIэм 
къызэрыIэщIэкIам щыгуфIыкIащ. 

«Сыт хуэдэ лъагапIэри - ар пхузэфIэкIыр здынэсыр щыб-
гъэунэху, уи шынэхэр къыщыбгъанэ гъуэгуанэщ. Апхуэдэ 
 лъагъуэхэм хуэдэхэм уапхрымыкIауэ гъащIэм зы ри щызэб-
гъэхъулIэфынукъым. Япэ лъэбакъуэм щыщIи дзэр уи дежщ, 
дауи щIыи, дэтхэнэ зы лъагапIэми къа руушхуэ тыбогъэ-
кIуадэ, зызэщIыбокъуэж, къалэн зыхуэбгъэувыжами ипэкIэ 
укIуэтэну гугъэ къует. Абы иужькIэ, пхузэфIэмыкIын зыри 
щыIэкъым», - жиIат ипэIуэкIэ Пекъу Алинэ.

Фигу къэдгъэкIыжынщи, илъэсрэ ныкъуэрэ пIалъэм къри-
убыдэу адыгэ пщащэр щхьэщыхьащ метр мини 8-м щIигъу 
зи лъагагъ къуршу дунейм тет 14-м я щыгуми. Ар 
зыхузэфIэкIауэ ди къэралым нэгъуэщI зы цIыху искъым. 

ХЬЭЩОКЪУЭ  Алыдж.

Къэбэрдей-Балъкъэрыр илъэси 100 
зэрырикъум и цIэр зезыхьэ паркым ит 
сурэт гъэлъэгъуапIэм накъыгъэм и 20-м 
къыщызэIуахащ Адыгэ лъэпкъым и Щы-
гъуэ-щIэж махуэм ирагъэхьэлIа Iуэху да-
хэ. Иорданием щыщ сурэтыщI цIэрыIуэ 
 Эль-Саид Зайнэ и IэдакъэщIэкIхэр щызэ-
хуэхьэса «Коды родной культуры» гъэлъэ-
гъуэныгъэращ сурэтыщIхэри, лъэпкъ ин-
теллигенцэри, къалэдэсхэри, Налшык и 
хьэщIэхэри зэхуэзышэсар.  

БЖЫГЪЭР и лъабжьэу компьютеркIэ 
зэхэ гъэува, сурэт щIыным и Iэмал зэ мы-
лIэужьыгъуэхэр къыщыгъэсэбэпа лэжьы-
гъэщ ди пащхьэ къралъхьахэр. Хэхэс 
бзылъхугъэм и къуэпсхэм, и щIыналъэм, и 
лъэпкъым, и тхыдэм ехьэлIа и гупсысэхэ-
ращ лъабжьэ яхуищIар. Зэхигъэува кол-
лажхэмкIэ абы къехутэ гъащIэр зэран 
хуэмыхъуфу лъэпкъ щэнхабзэм къыхэна 
нэрымылъагъу дамыгъэхэр. И щхьэм илъ 
гупсысэр къызэригъэлъэгъуэфыну къыщы-
хъуу компьютеркIэ къигъуэтурэ зэри дзылIа 
теплъэхэм - цIыхухэм, щыгъыныгъуэхэм, 
лъэпкъ дамыгъэхэм, удз гъэгъахэм псэу-
щхьэхэм, хьэпшып зэмылIэужьыгъуэу 
адыгэхэм къадэгъуэгурыкIуахэм, уагъэ-ща-
гъэхэм - ящыщу зытеIэзэщIыхьыпхъэхэри 
зыщигъэгъупщакъым сурэтыщIым. Абыхэм 
лэжьыгъэхэр нэхъ нэIурыт ящI, гу зылъыта-
пхъэу къыхэгъэбелджылыкIын хуейхэр нэм 
нэхъ къыIурагъадзэ. Апхуэдэ гупсысэ езы 
сурэтыщIым имыIэу ар Iэмал гуэрым и 
хэкIыпIэми сщIэркъым, ауэ къызэрыгуэкI 
цIыхум, гъуазджэ IэрыкIхэр гурыхь-гуры-
мыхькIэ, гупсысэ къызыпкърыкI-къызып-
кърымыкIкIэ зэхэзыгъэкIым арауэ къыс-
щохъу къызэрыфIэщIынур. Мыбыхэм уагъэ-
гупсысэ къудейкъым, уазэреплъу, компози-
тор цIэрыIуэ ХьэIупэ ДжэбрэIил и псалъэкIэ 
жысIэнщи, щхъуэфэцкIэ укъаIэт. Зым и 
 теплъэм адрейр щIэжьыуэу, ахэр зэрызэхэу-
вэм дыкъызыхэкIа лъэпкъым и гупсысэ 
щэху гуэр къыпкърыкIыу телъыджэщ. Пса-
лъэм и хьэтыркIэ, слъэмыкIыу сыкъыщы-
зэтеувыIащ «Состояние ума» зи фIэщыгъэ 
сурэтым и деж. Щхьэуэ фIэтщ сэ кIэщIыр, 
фочыр, зауэ-банэр, ахэр и гъащIэ гъусэу 
зэрыщытым и нэщэнэу. Аслъэн шыритI и 
бгъумкIэ къыщытщ, и лIыгъэр къигъэлъа-
гъуэу, гу щабагъэщ и Iэм пэгъунэгъу удз 
гъэгъар зи дамыгъэр - псэ зэныкъуэкъур 
арауэ къысщохъу мыбыкIэ къигъэлъэгъуэну 
зыхэтыр.  ХьэтиякIуэм и щхьэм уэгунэ бзу 
цIыкIу щызолъатэ, бзылъхугъэ пыIэ щхьэры-
гъыу. Лъэпкъ дамыгъэхэр зэрызэIуща цы 
 Iуданэр IэшкIэ хъу-мыхъущ. Адыгэхэм я 
псэр щысабыра хым хэтщ бзылъхугъэ, 
къэрабэ удз гъэгъам и щхьэ бапхъэр фIэту, 
ахэр лъэпкъ дамыгъэхэр къыхэщу, жьым 
зэбгрех... Угупсысэххэнумэ узыгъэгупсысэн 
защIэщ, хэхэс гъащIэм хапIыкIа ди лъэп-
къэгъу бзылъхугъэм и IэдакъэщIкIхэр. Абы 
щыгъуэми, езы Зайнэ зэрыжиIэмкIэ, ар 
фIыуэ зыцIыхухэм къызэрыхагъэщымкIэ, 
блэкIар и тегъэщIапIэу нобэрей гъащIэм и 
теплъэ къигъэщIу аркъудейщ. 

ЗэIущIэр къыщызэIуахым, дэрбзэр цIэры-
Iуэ Сэралъп Мадинэ къызэхуэсахэм фIэ хъус 

ярихри ехъуэхъуащ икIи къыхигъэщащ 
 Зайнэ и гъэлъэгъуэныгъэ иджы ещанэу ди 
щIыналъэм къызэрыщызэIуахыр. «Ар езым 
и хъуэпсапIэт, ди дежкIэ гуфIэгъуэщ. Адыгэ 
лъэпкъым и щэнхабзэм щыгъуазэ дэтхэнэ-
ми къыгуроIуэ сурэтыщIым и Iэда-
къэщIэкIхэр. Ар гуапэщ, псэм ехуэбылIэ 
гуэрщ», - жиIащ Мадинэ. 

- Эль-Саид Зайнэ и лэжьыгъэхэмкIэ 
пщIыхьэпIэмрэ нахуапIэмрэ я зэхуакум 
къыщыхъу, а тIур щызэхыхьэ-щызэхэкIым 
къыщекIуэкI джэгум ухешэ. Зэрыадыгэр 
имыгъэгъуащэу, ар и IуэхущIафэхэм къыхэ-
щу апхуэдэщ, нобэ щыIэ гуэр илъагъуу, а 
илъагъумкIэ и IэрыкIхэр игъэпсауэ аращ 
къызэрыслъытэр. Махуэ къэс нэхъ лъэщ, 
къарууфIэ мэхъу Зайнэ и гуащIэр. Дэнэ 
щыпсэуми ар къуэпскIэ къыдэпхащ - нобэ 
тлъагъухэм ар наIуэ тщащI, - жиIащ Къэбэр-
дей-Балъкъэрым и цIыхубэ сурэтыщI Црым 
Руслан. 

Бзылъхугъэм и IэдакъэщIкIхэр зэпыс-
плъыхьурэ сыздрикIуэм, гъунэгъу сыхуэ-
хъуащ КъБР-м и цIыхубэ сурэтыщI Жылэ 
Анатолэ. «Зайнэ къигъэсэбэп Iэмалыр 
гугъу?» - жысIэу сыщеупщIым къызжиIащ: 

- Псэр, бгъэдыхьэкIэр абы теухуауэ щытын 
хуейщ. Хьэпшыпхэр зэхэбгъэувэнракъым 
гугъур, абыхэм гупсысэ ящIэплъхьэнращ. 
Ахэр къызэрыдгурыIуэм тызощIыхьри, 
бзылъхугъэм и мурадым и Iэр техуэу къыс-
щохъу, абы сыщогуфIыкI. Езым и тхыгъэ 
гуэрым щыжеIэ ар блэкIам тегъэу зэрыар-
мырар, атIэ къэкIуэнум зэрегупсысыр, ар 
наIуэу къигъэлъэгъуэну зэрыхэтыр. Адыгэм 
ди хьэлым хэлъщ блэкIар дгъэщIэращIэу, 
ар икIи захуагъэщ: лъабжьэ быдэ уиIэным-
кIэ Iэмал зимыIэ Iуэхущ тхыдэм ухуэ-
гуэпэныр. ИтIанэ Зайнэ и ехъулIэныгъэхэм я 
хэкIыпIэу иджыри къысщыхъури? Зы мащIэ 
тIэкIу щебгъэлъагъум и деж цIыхум нэхъ 
зыхещIэ зэпымыууэ укъыпыгъыкIыу, утхьэу-
сыхэу щыщытым нэхърэ. ЕтIуанэм уи гур 
къеуIэ, ухуэмеижыххэу уищIынри зыхуэIуа 
щыIэкъым. 

КъБКъУ-м и «Эрмитаж - Кавказ» щэнхаб-
зэ-егъэджэныгъэ центрым и унафэщI Сэ-
ралъп Альберт къыджиIащ сурэтыщI гъэ-
щIэгъуэн Iэджэм зэрырихьэлIар, ауэ Зайнэ 
щыIущIам зыми емыщхь гуэру къызэрыщы-
хъуар. «Нобэр къыздэсым сызэщIаIыгъэщ 
абы и IэдакъэщIэкIхэм. Сыт хуэдэ IэщIа-
гъэлIхэм езгъэлъэгъуами, Зайнэ и гупсысэр, 
и IэрыкIхэр яфIэтелъыджэщ. Плъыфэхэм я 
зэщIэжьыуэри абыхэм ящIэплъагъуэ ма-
къамэ гурыхьри щхьэм гъэщIэгъуэну зэре-
гъэзахуэ. Дуней псом щызекIуэ гъуазджэм 
фIыуэ хещIыкI, абыхэм я лъабжьэр ещIэри, 
ахэр зрилъытыну Iэмал иIэщ, ди дунейм 
къызэрезэгъри къегъэлъэгъуэф бзылъху-
гъэм - арауэ къысщохъу и ехъулIэныгъэм и 
хэкIыпIэр.

Мэкъуауэгъуэм и 15-м Налшык къэкIуэ-
нущ Зайнэ. И IэдакъэщIэкIхэм къыдата 
гупсы сэхэри зэдгъэзэхуарэ езы бзылъху-
гъэри гъунэгъуу зэдгъэцIыхуну Iэмал зэры-
диIэм сыщогуфIыкI.

ИСТЭПАН Залинэ.
Сурэтыр  Къарей  Элинэ  трихащ.

Жаннэ и сабий
псалъэзэблэдз

Хъыбар  гуапэ

Денали и щыгуми нэсащ

Адыгэм и бзэмрэ и хабзэмрэ я 
къэщIэрэщIэжыгъуэм и лъэхъэнэм 
диту жыпIэ хъунущ, нобэрей щIэ-
блэм уахэплъэмэ. Лъэпкъым и тхы-
дэмрэ щэнхабзэмрэ зэрыщIа джы-
кIыр, ахэр зэрызэIэпахыр, абыхэм 
теухуауэ яIэ гупсысэхэр къызэра-
гъэнаIуэр, ИнтернеткIэ дунейм хэIу-
щIыIу щащIыну зэрыхущIэкъур - 
гухэхъуэгъуэкъэ-тIэ?! Апхуэдэхэм 
ящыщ зы, Шагъырбей Елдар усэ 
тхыным и гур къыхуэзыгъэушам 
щытедгъэпсэ лъыхьым, къыджиIащ:

- СЫЗЭ РЫЦIЫ КIУРЭ си адэ-анэм 
адыгэ хабзэм тету сыкъагъэхъуащ. 
Адыгагъэ схэлъын зэрыхуейм, сы-
къызыхэкIа лъэпкъыр зыщызгъэ-
гъупщэ зэрымыхъунум зэпымыууэ 
сыщIагъэдэIуащ. Лъэпкъ щэнхабзэ 
къыддэгъуэгурыкIуам, ди тхыдэмрэ 
ди адэжьхэм яхэлъа лIыгъэмрэ, ду-
ней псом «Шэрджэс»-кIэ дыкъызэры-
щацIыхум япэ дыдэу щыгъуазэ сы-
хъуауэ щытащ курыт школым и ет-
хуанэ классым сыщIэсу. Абыхэм 
сыщIигъэдэIуат географиемкIэ дезы-
гъэджа Шэрхъ Арсен. Алъандэрэ си 
гум ислъхьауэ щытащ адыгэ лъэп-
къым си зэфIэкI къихькIэ сытелэжьэ-
ну, сэбэп сыхуэхъуну. Зэман дэкIами, 
си му радхэм захъуэжакъым. Адыгэм 
и тхы дэм зыщызгъэ гъуазэу, тхылъ-
хэм рэ  архив хэмрэ сыщрихьэлIауэ 
щытащ адыгэпщ Инал Нэху иухуауэ 
щыта къэ ралым и къалащхьэм Шэн-
джыр фIащауэ зэрыщытам (XV 
лIэщIыгъуэм). Апхуэ дэу къекIуэ-
кIыурэ, зи гугъу пщIы усэр - «Сэ Шэн-
джыр сыщалъхуауэ сы адыгэщ» 
зыфIэсщар - мы гъэм си  къалэмыпэм 
къыщIэкIащ. Ар зытезухуар Кавказ 
зауэм ди лъэпкъым къыхуихьа гуа-
уэрщ, я хэкум зэрырагъэкIарщ. Мы 
усэм къыщызоIэт тенджыз ФIыцIэм 
адыгэ куэд зэрыщы щIэтIысыкIар, ди 
хабзэр, псалъэжь хэр, ди лъэпкъыр 
хьэтхэм, зиххэм дыкъызэрыте хъу -
кIар.

- Елдар, адыгагъэр дауэ къызэ ры-
бгурыIуэр?

- Ар сэ хъым изогъэщхь. Абы зэпе-
щIэ адыгэбзэр, хабзэр, цIыхугъэр, 
тхыдэр, Хэкур, дуней тетыкIэр, псэр, 

лъэпкъ зэкъуэтыныгъэр, нэмы сыр, 
нэхъыжьым пщIэ хуэщIыныр, нэ-
хъыщIэр гъэгушхуэныр. Мыбыхэм 
щыщ гуэр хэпхмэ, адыгагъэр цIыхум 
хэмылъыжу собж. Псалъэм папщIэ, 
дэнэкIэ дыщыIэми, ди анэдэлъхубзэр 
тщIэжын хуейщ. Ар псори зы дызыщI 
Iэмалщ. Адыгэбзэр бзэ нэхъыжьхэм 
ящыщщ, абы и купщIэри куущ. Е 
лъэпкъыр дызэкъуэмытмэ, адыгэр 
дыкIуэдауэ убж хъунущ. Пасэрейм 
жаIэгъащ: «Дызэкъуэтмэ, дылъэщщ!» 
ДызэгурыIуэ-дызэры лъы тэу дымы-
псэумэ, зи гугъу сщIа хъыр зэпычыну 
аращ. Апхуэдэущ адыгагъэр сэ къы-
зэрызгурыIуэр.

- Уи IэщIагъэр сыт? Дэнэ ущеджа? 
Сыт хуэдэ ехъулIэныгъэхэр уиIэ?

 - Бахъсэн къалэм 2004 гъэм сы-
къыщалъхуащ, ди тхакIуэшхуэ Що-
джэнцIыкIу Алий щыпсэуа уэрамым 
си сабиигъуэр щызгъэкIуащ. Сэ 
сыуэрэджыIакIуэщ, усэхэр адыгэб-
зэкIи урысыбзэкIи сотх. Къищы нэ-
мыщIауэ, макъамэхэр сотх, ахэр 
къыдызогъэкI. Мыбы ехьэлIауэ зэпе-
уэ куэдым сыхэтащ, лауреат сыхъуауэ 
щытащ. ЕхъулIэныгъэхэм я гугъу 
пщIымэ, 2023 гъэм «Кавказым и 
 сабий зэчиифIэхэр» тхылъым сызэри-
хуар арагъэнщ. 

А псом и щIэдзапIэр, ффIэгъэщIэ-
гъуэнмэ, илъэсипщI сыхъуу си 
анэшхуэ Хъаджэт Налшык къалэм 
Темыркъан Юрэ и цIэр зэрихьэу дэт 
ГъуазджэхэмкIэ сабий школым сыщи-
шаращ. Абы сызэрыкIуэм хуэдэурэ 
сыщеджащ Сабийр дахагъэм хуэ-
гъэсэнымкIэ Налшык къалэм дэт 
IуэхущIапIэми (Къэзанокъуэ Жэба-
гъы и цIэр зезыхьэм). Ахэр тхылъ 
плъыжькIэ къыщызухым, Кавказ 

 Ищхъэрэм ГъуазджэхэмкIэ и къэрал 
институтым Щэнхабзэмрэ гъуаз-
джэмкIэ и колледжым сыщIэтIыс-
хьащ. Сэ сригъэсэнщ КъБР-м, Ин-
гушым, Осетие Ипщэм щIыхь зиIэ я 
артисткэ Даур Иринэ.

Иджыпсту, зэрыжысIауэ, уэрэд 
 сотх. Псори зэхэту лэжьыгъэ 40-м 
щIигъу сиIэщ, гъащIэм, лъагъуны-
гъэм, дызытет дунейм теухуа гупсы-
сэхэр я лъабжьэу. Абыхэм Интерне-
тым  и IэмалкIэ нэхъыбэ зэрыщыз -              

гъэ гъуэзэным иужь ситщ мы зэма-
ным.

Колледжым сыщIэсыху, Дунейпсо 
Артийскэ комитетым и унафэщI, 
 РАЕН-м и акдемик, ЮНЕСКО-м щэн-
хабзэмрэ егъэджэныгъэ IуэхухэмкIэ 
хэт, Кавказ Ищхъэрэм и щIыналъэ 
псоми гъуазджэхэмкIэ щIыхь зиIэ я 
лэжьакIуэ Бейтыгъуэн Iэуес и дэIэпы-
къуэгъуу сыдэлэжьащ Урысейм 
зэхьэзэхуэхэмрэ пшыхьхэмрэ къы-
щызэгъэпэщынымкIэ. Абы и деж 
щэн хабзэ дунейм ехьэлIауэ куэд 
къыщысщIащ, и чэнджэщхэр къыс-
щхьэпащи, фIыщIэ хузощI. 

- Сыт хуэдэ хъуэпсапIэхэр уиIэ? 
Мыпхуэдэ сыхъуащэрэт, жыпIэу, 
щапхъэ уиIэ?

- Шэч хэмылъу, щапхъэ зытесх 
цIыхухэр щыIэщи, абыхэм ещхь сы-
хъуну сыхуейт. Апхуэдэщ ди адыгэ 
лъэпкъым къыхэкIа Тут Заур. 
СызэрыцIыкIурэ абы и уэрэдхэм се-
даIуэу сыкъэхъуащ. Псалъэм и 
хьэтыркIэ, «ИстамбылакIуэ» гъыбзэр 
абы жиIэущ япэу щызэхэсхар. 
 КъищынэмыщIауэ, Темыркъан Юрэ! 
Дэнэ щыIами, зэрыадыгэр зэи 
 игъэгъуэщакъым, уеблэмэ абы ири-
пагэу псэуащ. Къэзанокъуэ Жэбагъы 
и Iущагъыу щытар, ЩоджэнцIыкIу 
Алий и усэ тхыкIэр, КъардэнгъущI 
Зырамыку и гъыбзэхэр, КIуэкIуэ Ва-
лерэ, ХьэIупэ ДжэбрэIил, ЦIыпIынэ 
Аслъэн, Къанокъуэ Арсен - дызы-
дэплъеин ди куэдщ адыгэм!

СыщIохъуэпс сэри адыгэ лъэпкъым 
си IэщIагъэкIэ сэбэп сыхуэхъуну. 
Щап хъэу къэсхьынщ сфIэфIу зи ужь 
сихьа зы Iуэху - Интернетым и соц-
сетхэм къыщызэIусхащ «Черкесия 
Time» фIэщыгъэр иIэу напэкIуэцI. Си 
гуапэ зэрыхъунщи, абы щIэупщIэ 
иIэщ, псом хуэмыдэу щIалэгъуалэр 
куэду къыподжэж. Мы зэманым абы 
цIыху мини 10-м нэблагъэм зыщра-
гъэтхащ, мазэм и кIуэцIкIэ цIыху мин 
200-м нэс къислъхьэхэм йоплъ. Сы-
щогугъ ар зи гугъу сщIа адыгэ щэнха-
бзэмрэ ди тхыдэмрэ ипэкIэ 
гъэкIуэтэнымкIэ сэбэп хъуну.

Епсэлъар 
БАГЪЭТЫР Луизэщ.

Гъэлъэгъуэныгъэ

Узыгъэгупсысэн защIэщ

2025 гъэм и япэ мазищым Къэбэр-
дей-Балъкъэрым ерыскъыхэкIым 
елэжь и IуэхущIапIэхэм гъэшхэкIыу 
къыщIагъэкIахэм хагъэхъуащ. 

ПСАЛЪЭМ къыдэкIуэу, шэуэ сату 
щIыпIэхэм ирагъэшэну къыщIагъэкIар 
проценти 8-кIэ нэхъыбэщ икIи тонн 
мин 11-м зэрынэхьэсащ. Апхуэдэуи ша-
тащхьэмкIи зэфIэкIыфIхэр къагъэлъэ-
гъуащ. Къапщытэж пIалъэм къри-
убыдэу, а шхыныгъуэ гуакIуэм щыщу 
тонн мин 33,4-рэ къыщIагъэкIащ е нэ-
гъа бэ и апхуэдэ пIалъэм щыIа бжыгъэ-
хэм нэхърэ процент 16-кIэ нэхъыбэу. 

ГъэшхэкIхэм къадэкIуэу, щIыналъэм 
и Iэщыхъуэхэм лырэ джэдкъазылу 
къыщIагъэкIам (псэууэ шэчауэ) я куэ-
дагъми фIыуэ хагъэхъуащ. ЖыпIэну-
рамэ, 2025 гъэм и щIышылэм - гъат-
хэпэм къриубыдэу проценти 5,6-кIэ нэ-
хъыбэщ ар икIи тонн мин 25,6-рэ 
мэхъу. А лъэхъэнэм къриубыдэу джэ-
дыкIэу мелуан 44,6-рэ кърахащ, нэгъа-
бэ и апхуэдэ пIалъэм щыIа бжыгъэхэм 
нэхърэ проценти 3-кIэ ари нэхъыбэщ. 

Бжыгъэхэм къагъэлъагъуэ респуб-
ликэм Iэщ гъэхъун IэнатIэм зэрызыщи-
ужьыр икIи нэхъыбэжым зэрызра-
пщытын Iэмалхэр зэрыщыIэр.

ХЬЭЩЫКЪУЕЙ  Олег.

Гъэшымрэ
лымрэ

Футбол


